
COLECCIÓN CLÁSICOS DA EMIGRACIÓN

Un dos obxectivos do Arquivo da Emigración 
Galega do Consello da Cultura Galega é a difusión 
de estudos sobre o fenómeno migratorio, a través de 
publicacións de obras de interese cultural e cientí�-
co. Nesa liña, e en colaboración coa Secretaría Xeral 
da Emigración da Xunta de Galicia, aprácenos 
presentar ao público esta colección de libros que 
desfrutan da consideración de ser obras clásicas para 
o coñecemento e análise da emigración galega nas 
súas diversas épocas, destinos e facetas. Recadamos e 
divulgamos obras que hoxe en día son difíciles de 
atopar en bibliotecas ou librarías, e que así poden ser 
máis accesibles para o público investigador, mais 
tamén para calquera persoa interesada no tema. 

Verdades como puños y consideraciones. Mis servicios al 
distrito de Vivero (1935), obra do indiano Justo Taladrid Catá 
con prólogo do xornalista local Salvador Pérez-Labarta 
Pillado, constitúe un libelo polémico no que o seu autor 
intentou xusti�car a súa propia conduta, que moitos sectores 
sociais e institucionais xulgaron e denunciaron con fundadas 
razóns como obstrucionista no proceso de consecución dun 
novo grupo escolar para a vila do Landrove, nos anos vinte e 
trinta do pasado século.
No fragor dese debate público resultaría danado o propio 

vínculo de Taladrid coa entidade que promovera e 
representara durante varios lustros e que lle dera boa parte da 
súa reputación �lantrópica, a sociedade de instrución Vivero y 
su Comarca. Os estreitos lazos políticos do indiano co cacique 
Soto Reguera e coa ditadura do xeneral Primo de Rivera, así 
como o seu reaccionarismo ideolóxico, tiveron moito que ver 
con esa actitude súa de poñer toda clase de obstáculos e 
reparos a un proxecto que foi acariñado por sucesivos alcaldes 
de Viveiro (José Santiago Seijo, Eugenio Pérez Abadín, Ramón 
Villar Ponte…) e pola Asociación de Mestres Nacionais, 
liderada nesa época no distrito por �guras como Ángel Fraga 
Orosa e José María Pereda Álvarez. Ambos os docentes 
escribirían por iso unha réplica ao libelo de Taladrid co título 
de Pulverizando insidias o verdades como montañas (1936).

JUSTO TALADRID CATÁ

Autor de Verdades como puños y consideraciones. Mis 
servicios al distrito de Vivero (1935), naceu en Magazos 
(Viveiro) en 1864. Emigrou moi novo a Cuba, onde 
fundou con varios irmáns unha próspera empresa de 
sedaría e tabaco e labrou unha considerábel fortuna. 
Combateu como voluntario contra os mambises na 
guerra do 98 e participou logo na creación da sociedade 
de instrución Vivero y su Comarca (1910), da que foi 
presidente e, a partir de 1912, representante plenipo-
tenciario na Península. Así mesmo, promoveu a edición 
de revistas como Vivero en Cuba e Pro-Galicia e mais a 
construción e dotación de numerosos edi�cios escolares 
en toda a bisbarra. Vinculouse politicamente a Soto 
Reguera, a quen axudou a manter a súa hexemonía no 
distrito entre 1913 e 1923 e da man de quen chegou a 
implicarse logo nas institucións da ditadura de Primo 
de Rivera como deputado provincial en Lugo. Taladrid 
fundou a Hidro-Eléctrica Vivariense S. A., abriu casa en 
Madrid e �nanciou diversas obras na súa parroquia 
natal. Os novos ares políticos que trouxo a Segunda 
República deixárono fóra de xogo e, após publicar o 
opúsculo Progreso del Distrito de Vivero en los años 
1910 a 1923 (1931), converteuse nun poderoso obstá-
culo para a construción dun novo grupo escolar na 
bisbarra. Ao comezar a guerra, colaborou economica-
mente co bando sublevado. Sorprendeuno a morte na 
Coruña en marzo de 1938.

Un dos obxectivos do Arquivo da Emigración Galega 
do Consello da Cultura Galega é a difusión de estu-
dos sobre o fenómeno migratorio, a través de publi-

cacións de obras de interese cultural e científico. Nesa liña, e 
en colaboración coa Secretaría Xeral da Emigración da Xunta 
de Galicia, aprácenos presentar ao público esta colección de li-
bros que desfrutan da consideración de ser obras clásicas para 
o coñecemento e análise da emigración galega nas súas diversas 
épocas, destinos e facetas. Recadamos e divulgamos obras que 
hoxe en día son difíciles de atopar en bibliotecas ou librarías, e 
que así poden ser máis accesibles para o público investigador, 
mais tamén para calquera persoa interesada no tema. 

Como ben afirmara Manuel Murguía, non se pode entender 
a Galicia moderna e contemporánea sen a emigración. Trátase 
dun fenómeno que atinxe de forma transversal a todas as di-
mensións da súa existencia, no eido social, económico, político 
e cultural. Como non podía ser doutro xeito, as reflexións sobre 
o fenómeno migratorio son case tan antigas coma o comezo das 
migracións masivas. Xa dende finais do século xix publicáronse 
en Galicia e América libros, folletos e artigos xornalísticos que 
tiñan como obxectivo a comprensión acaída do que se percibía 
como un éxodo crecente de milleiros de galegos e galegas. In-
telectuais, políticos, publicistas e mesmo tamén emigrantes do 
común posicionábanse así a prol ou en contra da emigración, 
preguntábanse polas súas causas e polas leis invisibles que a de-
terminarían. Xa daquela xurdiran partidarios e detractores das 
migracións, optimistas e pesimistas. 

Dende mediados do oitocentos, a prensa galega publicou 
centos de artigos e testemuños coa emigración como fío con-
dutor. Inquiríase sobre as súas causas e solucións, denunciá-
banse abusos e condicións de viaxe, dábanse consellos a quen 
quixese emigrar, informábase tamén sobre as condicións nos 
lugares de destino, a existencia e actividades das comunidades 
de emigrantes que se artellaban alén mar. Os intelectuais máis 
lúcidos escribiron así abondosas reflexións; tamén institucións e 
organismos oficiais emitiron informes, publicaron estatísticas, e 
mesmo promoveron congresos para coñecer e, en moitos casos, 
dar cabo ao fenómeno migratorio.

Nesta colección pretendemos ofrecer unha escolma destas 
obras, merecentes de seren rescatadas do esquecemento, e que 
sen dúbida contribúen a coñecer e valorar a historia da emi-
gración galega dende diversas perspectivas. Inclúense libros 
publicados por autores coetáneos ao fenómeno, dende Ramón 
Castro López a Vicente Riguera, que exerceron un certo influxo 
na sociedade do seu tempo. Recóllense tamén os testemuños e 
reflexións legados polos propios protagonistas da emigración, 
fosen eles mesmos migrantes ou fillos de migrantes, que goza-
ron tamén dunha ampla difusión na colectividade emigrada. 
Velaí o caso de escritores e xornalistas hoxe esquecidos, mais 
que no seu tempo deixaron unha gran pegada nas colectivida-
des galegas emigradas, pero tamén na mesma Galicia, coma, 
entre outros, Fortunato Cruces, Julio Sigüenza, Waldo Álvarez 
Insua ou Mercedes Vieito Bouza. En fin, tamén se inclúen nes-
ta colección obras que, dende a década de 1930, sentaron os 
primeiros alicerces da actual e puxante historiografía galega das 
migracións, dende Luisa Cuesta a Ramón Otero Pedrayo.

A publicación facsimilar destas obras acompáñase de cadan-
súa introdución e estudo crítico, escritos por salientados espe-
cialistas de diversas disciplinas académicas, dende a Historia ata 
os Estudos Literarios, para contextualizar e presentar ao público 
as características principais e mais a relevancia de cada un dos 
clásicos da emigración. 

Agardamos, por tanto, que esta colección Clásicos da emi-
gración sexa da maior utilidade e proveito para todos aqueles 
e aquelas que teñan interese en coñecer polo miúdo, fóra de 
estereotipos e simplificacións, as características e variantes do 
fenómeno migratorio en Galicia, como parte integral e deter-
minante da nosa identidade colectiva, mais tamén do noso pa-
sado e futuro colectivos. 

Rosario Álvarez
Presidenta do Consello da Cultura Galega





Galicia non sería a que é sen o mar. Tampouco o sería sen 
as árbores, ríos, e produtos da terra e do mar, que fan 
dela un dos paraísos turísticos e de calidade de vida do 

mundo enteiro. Iso é exactamente o mesmo que ocorre coa emi-
gración. Galicia non sería Galicia sen os centos de milleiros de 
galegos que hai espallados polo mundo, que a fan cada día máis 
universal e infinita, variada, multicultural e rica. A emigración 
ten a mesma importancia para a nosa terra que a nosa paisaxe, a 
nosa gastronomía ou as nosas tradicións na definición do noso 
sinal de identidade. A pegada dactilar de Galicia ten a forma dos 
cinco continentes, porque sen eles non estaría completa. 

Resulta estéril intentar debuxar os límites xeográficos de 
Galicia. Todos coñecemos e somos capaces de deliñar cos ollos 
pechados a topografía da nosa comunidade autónoma, pero re-
súltanos imposible trasladar esas fronteiras á nosa patria, á nosa 
terra, ao noso fogar. Os centos de milleiros de galegos que ao 
longo das últimas décadas pecharon as ventás das súas casas 
para construír fogares e abrir as portas a unha nova vida crearon 
sistemas sanitarios como os que aínda hoxe rexen a sanidade en 
moitos países, enviaron cartos para que os que quedaron na Ga-
licia territorial puidesen seguir estudando para buscar un futuro 
mellor e procuráronlles traballo desde os seus países de destino 
aos que querían seguir os seus pasos. 

E non só iso. A achega que fixeron os emigrantes galegos ao 
patrimonio inmaterial de Galicia aínda hoxe constitúe un fito 
difícil de igualar. Os escritores, debuxantes, pintores, músicos 
e outros intelectuais que crearon a súa obra a partir ou desde a 

emigración fixeron, en moitos casos, historia e escribiron páxi-
nas únicas da arte mundial. Alfonso Daniel Rodríguez Caste-
lao, Luís Seoane, Rosalía de Castro, Manuel Colmeiro, Emilia 
Pardo Bazán, Mestre Vide, Xosé Castro «Chané»..., é infinita 
a listaxe de nomes propios que gañaron o dereito de figurar en 
maiúsculas para a eternidade.

Décadas despois, cando estes tempos quedaron atrás e Gali-
cia avanza máis ca nunca, os emigrantes seguen a contribuír coa 
súa terra e seguen a constituír unha oportunidade sen límites 
para a nosa comunidade, tanto os que están fóra como os que 
retornan cada día ou están a pensar en facelo. Por iso Galicia se 
sente tan orgullosa da súa emigración.

A viaxe de ida e, en moitos casos, volta dos emigrantes segue 
aínda hoxe a xerar un acervo fundamental na historia de Galicia 
grazas aos autores que reflicten este fenómeno, que se adentran 
nel para convertelo nun recordo á vez dunha obra mestra da lite-
ratura. Nesta colección intentamos darlles o espazo que merecen 
e poñer en valor a súa importancia para o presente e o futuro 
da nosa terra. Espero que gocen de todas e cada unha das obras 
que a integran e tamén, por que non, que nos axude a lembrar e 
entender, mellor aínda se cabe, á nosa querida Rosalía, emblema 
da nosa poesía, cando dicía: «¡Ai, quen fora paxariño / de leves 
alas lixeiras! / ¡Ai, con que prisa voara, / toliña de tan contenta, / 
para cantar a alborada / nos campos da miña terra!». 

Antonio Rodríguez Miranda
Secretario xeral da Emigración da Xunta de Galicia



OS CONTROVERTIDOS PERFÍS DUN INDIANO DA 
TERRA DE VIVEIRO

Emilio Xosé Ínsua
IES A Basella. Vilanova de Arousa

PÓRTICO

A obra que agora se reedita en formato facsimilar, Verdades 
como puños y consideraciones. Mis servicios al distrito de Vivero, 
de Justo Taladrid Catá, publicada orixinariamente en 1935 na 
Imprenta Roel da Coruña cun prezo de venda ao público de 
catro pesetas, pode considerarse desde moi diversas perspec-
tivas, das que nos permitimos adiantar e subliñar particular-
mente tres.

Resulta, en primeiro termo, unha alegación defensiva do seu 
autor escrita e publicada logo de que numerosos sectores da 
opinión pública e institucional viveirense o sinalasen como cau-
sante último da demora na construción dun moi ansiado grupo 
escolar na vila, por razóns que logo debullaremos. Para todos e 
cada un deses sectores ten Taladrid Catá no seu libelo reproches 
e acusacións, pois a intención última do escrito era «mostrar al 
público un conjunto de actividades desconocidas en su inmen-
sa parte y tergiversadas en lo poco que son sabidas», ou o que 
vén ser o mesmo, dar a súa particular versión dos feitos sobre as 
xestións conducentes á citada construción. E debemos advertir 
xa que no fragor dese debate público resultaría danada a propia 
relación e vínculo de Taladrid Catá coa entidade que promove-
ra e representara durante varios lustros e que lle dera boa parte 
do seu prestixio, a sociedade de instrución Vivero y su Comarca 
(VysuC, no sucesivo).

En segundo termo, Verdades como puños pode tamén ser lida 
como testemuño elocuente sobre o pensamento e os xeitos de 
actuar dun indiano prototípico daquel tempo, que fixo valer a 
súa fortuna e posición para converterse en líder étnico e poñerse 

á fronte dunha sociedade de instrución, labrándose así repu-
tación filantrópica e influencia comunitaria, e que pretendeu 
combinar a súa benfeitoría cun peculiar ideario (esencialmente 
conservador e acomodado ao statu quo) que o levou, sen solu-
ción de continuidade, do total enfeudamento político co pre-
boste liberal albista José Soto Reguera á colaboración entusiasta 
co réxime do xeneral Primo de Rivera («período floreciente para 
toda España», segundo indica na páxina 69 do seu libro), á an-
tipatía manifesta cara ao réxime republicano nado en abril de 
1931 e, por último, á adhesión e pródiga axuda económica ao 
bando franquista en 1936.

E en terceiro lugar, o folleto de Taladrid constitúe un do-
cumento rico en detalles sobre os procederes, os choques de 
intereses, as liortas administrativas e os debates que trabaron 
entre si no Viveiro das primeiras décadas do século xx diversas 
faccións das elites locais e mesmo segmentos doutros sectores 
sociopolíticos.

Neste sentido, debe saberse que Verdades como puños xa ti-
vera un precedente coa edición en 1931 por parte do propio 
Taladrid Catá do opúsculo Progreso del Distrito de Vivero en los 
años 1910 a 1930, dedicado a glosar e enxalzar o labor político 
do xa amentado Soto Reguera, xusto no momento en que a 
hexemonía política deste persoeiro, ao igual que a ditadura pri-
morriverista e a propia monarquía borbónica, era colocada na 
picota por cada vez máis amplos sectores da opinión pública, 
tanto viveirense como galega e española en xeral, ata desembo-
car na súa derrota o 12 de abril de 1931.

O folleto Verdades como puños leva un prólogo de Salvador 
Pérez-Labarta Pillado, figura sobre a que logo algo máis dire-
mos, e aparece dividido en tres grandes apartados, titulados res-
pectivamente «Primera Parte», «Intermedio» e «Segunda Parte».

Os dez capítulos desa primeira parte dedícaos Taladrid a 
ofrecer unha breve historia da sociedade VysuC e a explicar, pro 
domo sua obviamente, o papel que el mesmo desempeñou nos 
reiterados intentos de conseguir un soar axeitado para a cons-

trución dese novo grupo escolar na vila de Landrove. Comprá-
cese, para iso, na exhibición de documentos de diversa índole 
e procedencia (actas societarias, actas municipais, decretos, in-
formes técnicos, epístolas, artigos de xornal…) para reafirmar a 
súa particular posición no asunto, que resultou conflitiva tanto 
a respecto dos sucesivos alcaldes da localidade nese período his-
tórico como de colectivos profesionais como a Asociación de 
Mestres Nacionais, ou, tamén si, da propia sociedade VysuC, 
da que Taladrid Catá finalmente se acabou desvinculando.

Exporemos liñas máis adiante as respectivas circunstancias 
de cada un deses intentos e as derivacións públicas, asociativas 
e políticas que provocaron.

No «Intermedio» do folleto de Taladrid figuran catro ca-
pítulos. O primeiro deles, en grande medida, constitúe unha 
especie de recordatorio de datos e argumentos a prol do labor 
de Soto Reguera que xa figuraran no folleto precedente Progre-
so del Distrito de Vivero en los años 1910 a 1930. Como xa se 
encargou de poñer de relevo no seu día Núñez Seixas (1998: 
351), o de Magazos formou parte do número non exiguo de 
indianos enriquecidos que, ao regresaren de América, non du-
bidaron en se converter en elementos anovadores das vellas eli-
tes locais, apoiando un dos bandos turnistas no período final 
da Restauración (no seu caso, o liberal) e accedendo logo a 
postos institucionais durante a ditadura de Primo de Rivera 
(no seu caso, deputado provincial en Lugo), para finalmente 
engrosar a partir de 1931 os sectores máis hostís á República 
e apoiar a sublevación armada do 18 de xullo de 1936. O se-
gundo capítulo acolle unha pormenorizada explicación sobre 
os criterios da súa actuación como representante de VysuC, 
que acabaron chocando cos defendidos pola presidencia e a 
directiva da entidade na Habana. Tamén desprega aquí, nun 
terceiro capítulo, os seus reproches contra Francisco Rivera 
Paz, o dono do predio en que finalmente acabou construín-
dose o novo edificio escolar. O «Intermedio» féchase cun novo 
repaso pola súa parte ao papel que desempeñou na construción 

de centros educativos na comarca e cunha serie de críticas de 
diversa índole a varias instancias relacionadas co ensino: xuntas 
locais, servizo de inspección educativa, os propios mestres…

Finalmente, na «Segunda Parte» de Verdades como puños hai 
tres capítulos que xiran arredor do terceiro e, ao cabo, defini-
tivo proceso para a consecución do grupo escolar viveirense.      
O ton amargo de quen se sente incomprendido e derrotado 
nas súas posicións e os ataques ad personam caracterizan boa 
parte destas epígrafes. Tras eses tres capítulos, que poderían 
fechar perfectamente o folleto desde o punto de vista da súa 
temática fundamental, Taladrid non resistiu a tentación de en-
gadir aínda algúns apartados máis, de títulos elocuentes como 
«Mis servicios a la comarca vivariense», «Por el progreso del 
país», «Mis relaciones con el Ayuntamiento de Vivero» ou «Ca-
sos muy graves que justifican que todas las escuelas mixtas de-
ben ser servidas por maestras».

Nestes apartados engadidos ofrece información, documen-
tación e opinión sobre algúns outros proxectos industriais, 
educativos e mesmo parroquiais que promovera ao longo da 
súa vida (diversas obras na parroquia de Magazos, fundación 
da empresa Cooperativa Hidro-Eléctrica Vivariense, S.  A., 
etc.) ou toma partido, con evidente reaccionarismo, nalgúns 
dos debates sobre organización escolar e orientacións peda-
góxicas que se desenvolvían nesa época (xornada única, coe-
ducación…). Non é difícil percibir que Taladrid Catá fixo eses 
engadidos coa intención última de demostrar máis unha vez o 
que el consideraba moitos e relevantes «servicios al distrito» e 
denunciar, xa que logo, a presunta inxustiza que con el come-
tían aqueles que viñan sinalándoo como obstáculo principal e 
contumaz para a consecución de determinados progresos edu-
cativos, económicos e sociais na Terra de Viveiro.

PERFIL E TRAXECTORIA DO INDIANO JUSTO TALA-
DRID CATÁ

Nado na parroquia rural de Magazos (Viveiro) en 1864 e morto 
na Coruña en marzo de 1938, o autor de Verdades como puños 
foi un dos moitos fillos de Justo Taladrid Alonso e Justa Catá 
Seara, un matrimonio de campesiños acomodados, con raíces en 
Mondoñedo e Riobarba, respectivamente, que acabou emparen-
tando en xaneiro de 1900, pola vía do casamento da súa filla Re-
medios, cun dos elementos da elite máis relevantes do Viveiro da 
Restauración: o avogado, alcalde, deputado provincial e director 
do semanario La Voz de Vivero Pedro Manuel Trobo.

Dous irmáns Taladrid, Pastor e Justo, emigraron a Cuba por 
volta de 1880, cando o segundo deles contaba dezaseis anos. Fixé-
rono nun dos momentos históricos no que o fluxo de galegos cara 
á Perla das Antillas cobraba máis forza. Aló crearon a firma Tala-
drid Hermanos y Compañía e convertéronse en prósperos comer-
ciantes de tabacos e sedaría. Durante 1897, o propio Justo xestio-
nou na oficina de patentes un «procedimiento para hacer picadura 
con el palito, tallo ó arteria principal de la hoja del tabaco»1.

Desde Cuba, no que constitúe un típico exemplo do fun-
cionamento das redes de veciñanza que houbo entre a colonia 
galega na illa para a acollida e inserción de novos inmigrantes 
(Vidal Rodríguez 2008: 107), Taladrid chamou en 1893 para 
lles ofrecer traballo e protección a outros mozos veciños das 
parroquias de Magazos e Galdo que, andando o tempo, logra-
rían tamén converterse en empresarios de éxito na emigración, 
como Antonio Pernas Corral e Vicente Abadín García2. Ambos 

1 Cf. Boletín oficial de la propiedad intelectual e industrial, Madrid, n.º 253, 1.3.1897, 
p. 12 e ídem, n.º 254, 16.3.1897, p. 2. Desde Cuba, os irmáns Taladrid Catá parti-
ciparon en 1887 con Andrés Canoura e Juan Manuel Cancio no intento de crear no 
Valadouro un centro produtor que modernizase o sector agrícola na zona (Viveiro 
Mogo 2021: 48-49).
2 Pernas Corral, enriquecido canda o seu irmán Marcelino na industria téxtil, edi-
ficou en Fondón (Magazos) unha das casas de «indiano» máis fermosas da comarca 

foron destacados colaboradores nos traballos da sociedade de 
instrución VysuC, sobre a que logo volveremos.

Ao estoupar en 1895 a guerra de Cuba, Taladrid serviu como 
voluntario da milicia española armada contra o movemento in-
dependentista mambí. No propio folleto Verdades como puños 
queda reflectida (p. 78) a súa indignación contra Rivera Paz (o 
propietario do soar en que se proxectaba construír o novo gru-
po escolar viveirense) cando este suxeriu nunha «Carta Abierta» 
publicada no xornal Vox Pópuli (infelizmente inaccesíbel) que 
boa parte da súa fortuna se debera en realidade ao contraban-
do de armas e municións para os insurrectos. A esa acusación 
respondería Taladrid ofrecendo unha recompensa de cinco mil 
pesetas a quen presentase no cuartel da Garda Civil de Viveiro 
unha folla de servizos no citado corpo de voluntarios máis bri-
llante que a súa entre o 1 de marzo de 1882, cando ingresou 
como soldado, e o 10 de decembro de 1898, cando se licen-
ciou co grao de primeiro tenente. Un Taladrid que confesaba 
en Verdades como puños que chorou cando se viu na obriga de 
desfacerse do uniforme militar (p. 9) sentenciaba que no país 
en que «residí durante treinta y tres años» nada antipatriótico 
fixera, pois «en todo momento he sido una persona decente, un 
caballero».

O Desastre do 98 e a nova éxida da illa cubana baixo con-
trol norteamericano non afectou nin aos seus negocios nin á 
súa xa considerábel fortuna. Ademais, a partir de 1900, cando 
o seu irmán Pastor decidiu retornar á Península3, Justo acabou 

(Fernández 2017a), mentres Abadín García foi o responsábel de completar nos anos 
vinte do pasado século a rede de abastecemento de auga de Viveiro e o patrocinador 
en 1926 dun novo edificio escolar na parroquia de Vieiro (Prieto 2012).
3 Participou logo nalgunha das asembleas a prol do ferrocarril da Costa (cf. El Norte 
de Galicia, Lugo, n.º 859, 30.12.1903, p. 2), foi compromisario na elección de vo-
gais para o Instituto de Reformas Sociales (cf. BOP de Lugo, núm, 22, 28.1.1904) 
e protagonizou diversas iniciativas «emprendedoras» en terras do Valadouro, que lle 
valeron algún que outro enfrontamento con sectores do campesiñado desa zona (cf. 
El Norte de Galicia, Lugo, n.º 748, 12.8.1903, pp. 1-2).

ficando como principal titular dos negocios familiares4. En 
agosto de 1905, constituíu na Habana unha nova sociedade 
mercantil, coa denominación Taladrid, Hermano y Cía., da 
que, segundo informou a prensa, «son socios gerentes D. Pas-
tor, D. Justo y D. Antonio Taladrid y Catá, D. Justo Fernández 
Mosqueiro, D. Segundo Vijande y D. José R. López Gonzá-
lez»5. Esoutro irmán que aparece aí citado, Antonio, regresou 
en 1907 a Viveiro6.

En 1910, don Justo formou parte do comité de recepción 
na capital cubana ao catedrático da Universidad de Oviedo 
Rafael Altamira, que realizaba por entón unha xira por His-
panoamérica predicando a educación como panca para a 
necesaria «rexeneración» e o progreso social. Acompañaba o 
propagandista, como secretario, un fillo de Viveiro, Francisco 
Alvarado Albo7. Sería durante o banquete que moitos paisanos 
tributaron a ambos cando nacería a idea de crear unha socie-
dade de instrución na Habana para promover a edificación e 
dotación de escolas na súa comarca de orixe. Taladrid encabe-
zou con entusiasmo esa iniciativa e puxo nela prestixio social, 
dedicación persoal, dotes organizativos e abundantes cartos. 
Daquela naceu VysuC, sobre a que xira unha epígrafe posterior 
desta introdución.

En 1912, logo de case sete lustros de permanencia en Cuba, 
Taladrid decide retornar a Galiza. Nas vésperas do seu regreso, 
é obxecto de diversas homenaxes. Os socios de VysuC agasá-

4 Na Revista Ilustrada de Banca, Ferrocarriles, Industria y Seguros de Madrid 
(25.3.1900, p. 134) lemos: «Habana (Isla de Cuba). Justo Taladrid.- Se ha hecho 
cargo de todas las existencias y créditos activos y pasivos de la extinguida Sociedad 
“Taladrid Hermano y Compañía”, y proyecta continuar por su cuenta los negocios á 
que aquélla Sociedad comanditaria se dedicaba».
5 Cf. El Norte de Galicia, Lugo, n.º 1359, 6.9.1905, p. 1.
6 Cf. Follas Novas, A Habana, n.º 535, 1.9.1907.
7 O pai deste, Salustio Víctor Alvarado, fora líder demócrata-republicano en Viveiro 
no período do Sexenio Democrático, así como deputado nas Cortes e gobernador 
civil de Lugo durante a Primeira República.

llano cun diploma en pergamiño pintado polo artista Mariano 
Miguel. Xornais habaneiros como o Diario de la Marina e o 
Diario Español desfanse en louvanzas ao seu labor, salientando 
«su perseverancia, entusiasmo y personalísimo empeño». O día 
20 de agosto de 1912 embarca na Habana no vapor «Alfonso 
XIII», da Compañía Transatlántica, con destino a Vigo. A che-
gada ao Magazos natal foi o primeiro dos baños de masas que, 
a partir de entón e durante anos, acompañarían as visitas do 
flamante indiano ás aldeas e vilas de toda a comarca viveirense:

El recibimiento hecho al señor don Justo Taladrid Catá, 
presidente de la renombrada institución habanera Vivero y su 
Comarca, con motivo de la llegada a su casa de Magazos, ha 
sido cordialísimo, rivalizando todas las personas que allí acu-
dieron en demostrar a dicho señor el gran cariño y vivísima 
simpatía que por él se siente debido a sus constantes desvelos 
por el progreso y bienestar de la comarca vivariense8.

Taladrid Catá converteuse entón no representante plenipo-
tenciario de VysuC na Península, auspiciou a creación de dele-
gacións da entidade en localidades como A Coruña e Madrid 
e empregou acotío as planas do Heraldo de Vivero (semanario 
local liberal que funda no propio 1912 o banqueiro Benigno 
López Muñoz) para propagar os seus primeiros proxectos e lo-
gros. En xaneiro de 1913, a prensa anuncia:

Se ha presentado en el Ayuntamiento de Vivero una so-
licitud que D. Justo Taladrid Catá, presidente de la sociedad 
«Vivero y su Comarca» de la Habana, dirige al excelentísimo 
señor ministro de Instrucción pública en súplica de que se es-
tablezcan por cuenta del Estado en este término cuatro escue-
las nacionales: una en Boimente, otra en Aurá (San Pedro), 
otra en Landrove (Puente) y otra en Magazos, á cuya creación 

8 Cf. La Voz de la Verdad, Lugo, n.º 582, 10.9.1912, p. 3.

coopera dicha sociedad construyendo los locales para su insta-
lación […] y facilitando el mobiliario completo […]9.

Mais débese ter moi en conta que, en paralelo a ese labor de 
fomento da construción e dotación de novas escolas, Taladrid 
Catá comezou a intervir de cheo na política local e comarcal, 
opoñéndose á difusión das organizacións e ideas socialistas, 
ideoloxicamente en sintonía co administrador das minas da 
Silvarosa e vicecónsul alemán Guillermo Cloos; promovendo 
tamén en 1913 a constitución da Liga Agraria del Landro10, e, 
sobre todo, contribuíndo por todos os medios ao seu alcance 
ao enfeudamento electoral de todo o distrito a partir do cita-
do ano en favor do entón liberal da facción albista Soto Re-
guera. O historiador local Carlos Nuevo (1992: 136) rescatou 
no seu día unha expresiva copla popular que plasmaba a nova 
hexemonía política imperante no distrito: «En Vivero manda 
López. / En Magazos Taladrid. / En Vieiro don Guillermo. / 
Pepe Soto en Madrid».

Nese sentido, don Justo forzou que a propia sociedade de 
instrución que impulsara en Cuba se puxese ao servizo dos in-
tereses do citado Soto, obxecto de agasallo en xaneiro de 1913 
cun álbum luxosamente editado e asinado por 273 asociados da 
entidade. Nos comicios lexislativos dese ano, xunto con Pernas 
Corral e Vicente Abadín, financiou a impresión e repartición 
de máis de cinco mil chapas ou botóns co lema «Instrucción y 
progreso. Votad por Soto Reguera», o que fixo que os detracto-
res do novo deputado se referisen aos seus seareiros co alcuño 
despectivo de botoneros.

No primeiro capítulo do folleto Verdades como puños (p. 9), 
atacando sen disimulo a tendencia «neutralista» que en materia 
de política preconizaba nesa altura histórica a directiva haba-

9 Cf. El Correo de Galicia, Santiago, 22.1.1913, pp. 1-2.
10 Ben é verdade que non tardaría en desvincularse dela, coa presentación da súa 
renuncia en novembro de 1913 ao seu posto de tesoureiro na directiva.

neira de VysuC, Taladrid xustificaría por enésima vez o enfeu-
damento político amosado por el mesmo e pola entidade en 
épocas precedentes:

El señor Soto Reguera nos sirvió siempre con todo cariño e 
interés, y los políticos como él quieren y tienen derecho en 
justa compensación a que se les ayude en las elecciones, pues al 
ser proclamados diputados, aseguramos el tener al servicio de 
la Sociedad a este incomparable valedor, y no es declarándose 
neutrales como se gana estas voluntades que nos son indispen-
sables para el desarrollo de la obra de la Sociedad.

En evidente correspondencia a ese apoio decisivo que lle 
había permitir hexemonizar o distrito electoral viveirense du-
rante máis dunha década (1913-1923) e aínda despois baixo 
a férula ditatorial, Soto Reguera empregaría as súas influencias 
nos corredores ministeriais para obter resultados favorábeis ás 
peticións cursadas desde VysuC e botaría man das súas plata-
formas na prensa de Madrid para dedicar louvanzas á entidade 
e ponderar o extraordinario labor que desenvolvía o propio Ta-
ladrid11.

Dotado, segundo os seus panexiristas, de «indomable ca-
rácter de luchador» e adornado por calidades de «laboriosidad, 
de perseverancia y de voluntad férrea» (Ramos Riguera 1938), 
Taladrid é, sen dúbida, o artífice máximo de VysuC. Cando 
en agosto de 1912 regresou a Galiza, o boletín da Federación 
Galaica de Sociedades de Instrución Pro-Galicia ponderou así o 
seu papel na posta en marcha da entidade:

Mucho es lo que don Justo donó en efectivo para la Sociedad, 
muchas altas se deben al tesón constante de este hombre que 
no vivió más que para su asociación, mucho bregó y escribió, 
pidió y obtuvo, pero a nuestro juicio, la mayor deuda de grati-

11 Cf. El Liberal, Madrid, 25.3.1913, p. 3.

tud que los vivarienses adquirieron con D. Justo es la de la orga-
nización intachable, exacta, clara y armoniosa que imprimió á 
todos los trabajos y que hacen de las funciones administrativas 
de la sociedad un modelo.

O de Magazos non deixaría de facer durante este período 
determinadas exhibicións do seu poderío económico e do seu 
rango social12, mais, sen dúbida, o momento que consagrou 
definitivamente o seu enxalzamento verificouse en xaneiro de 
1914, cando logrou ser recibido persoalmente en audiencia 
polo rei Afonso XIII13.

Ao se crear por real orde as escolas de Magazos e Bravos, 
após as xestións en tal sentido auspiciadas por VysuC, o sema-
nario Heraldo de Vivero (19.12.1915) defendeu a conveniencia 
de recompensar a Taladrid co título de fillo predilecto da vila, 
aínda que esa proposta non chegou a concretarse. Escritores 
de moita sona entón como Linares Rivas (1916) prodigáronlle 
gabanzas nas páxinas da tan prestixiosa como aristocrática re-
vista La Esfera, pois consideraban que merecía «el respeto y la 
estimación de todos sus conciudadanos» polo seu labor á fronte 
de VysuC.

Por outra banda, asesorado polo xa citado Cloos, Taladrid 
decide en 1916 investir parte do seu capital no negocio hi-
droeléctrico e promove a creación dunha sociedade anónima 
co nome de Cooperativa Hidro-Eléctrica Vivariense. No ci-
tado ano, as autoridades concédenlle un salto de auga, a fer-
venza de Ximarás. O que aconteceu despois relátao o propio 
Taladrid en Verdades como puños (pp. 133-150), aínda que atri-

12 Na revista España automóvil y aeronáutica, Madrid, ano VIII, n.º 3, 15.2.1914, p. 31, 
lemos: «Renault. Habla la clientela. Don Justo Taladrid, de Lugo, poseedor de un 
20-30, 1910, escribe en diciembre de 1913: Me hallo contentísimo del coche: es lo me-
jor que en automóviles se puede desear; no me deshago de él por ningún dinero. A todos 
los amigos se lo digo, y ocasión tendrán ustedes de ver que por la satisfacción que da el 
que yo tengo han de vender más, pues todos los que lo ven quedan de él encantados».
13 Cf. La Correspondencia de España, Madrid, n.º 20 433, 21.1.1914, p. 4.

buíndo o seu fracaso en última instancia non a erros propios, 
senón á confabulación entre certo segmento da clase política 
da zona e a competencia doutras empresas do ramo, como a 
do industrial José Barro, dono asemade da fábrica de vehículos 
Dien-Bouton de Chavín14.

A continuidade da hexemonía de Soto Reguera e dos seus 
peóns (Taladrid Catá entre eles) no distrito viveirense na nova 
situación ditatorial que se implantou en España a partir do 13 
de setembro de 1923 foi un feito e supuxo un rotundo des-
mentido ás esperanzas formuladas polo galeguista Ramón Vi-
llar Ponte, cando avaliaba que co golpe militar «el sotismo ha 
muerto» e que «el albismo nefasto, representado por un pobre 
cunero, desaparecerá para siempre de nuestra infeliz comarca 
y desaparecerá también el mangoneo caciquil de unos cuantos 
osados» (apud Nuevo Cal 2017: 284).

Ben pola contra, a nova situación catapultou aínda máis, 
se couber, os resortes de poder dos «sotistas» e o propio Tala-
drid Catá foi designado en xaneiro de 1924 flamante novo de-
putado provincial en Lugo15, na compaña do médico Alfredo 
Cao Riguera, outro ilustre asociado de VysuC. Pouco despois 
sumaríase a esta representación Francisco Plácido Donapetry 
Iribarnegaray, futuro candidato monárquico en Viveiro nos 
comicios do 12 de abril de 1931.

Sen abandonar a súa actividade como representante de VysuC 
e sen deixar de promover a construción e dotación de máis es-
colas no distrito viveirense, Taladrid adquire vivenda propia na 
capital de España e, sobre todo despois de perder a súa nai Jus-
ta Catá, en marzo de 1924, pasa longas temporadas nela, nas 

14 Esta actividade investidora e empresarial de Taladrid Catá non foi a habitual 
entre os indianos. Soutelo Vázquez (2019: 186) subliña o feito de que «a maioría 
dos americanos que se arriscaban a investir optasen por participar só como socios 
comandatarios en proxectos industriais alleos. Os menos fundaron empresas de seu 
e a inmensa maioría inmobilizaron os seus cartos en valores mobiliarios, como as 
accións da banca estranxeira, de grandes empresas ou en débeda pública do Estado».
15 Cf. Heraldo de Vivero, n.º 623, 20.1.1924.

que se relaciona coas elites ditatoriais sempre da man de Soto 
Reguera. De cando en cando é obxecto de recoñecementos e 
homenaxes: en 1925, por exemplo, recibirá o título de fillo 
adoptivo de Ourol e nese mesmo ano participará con discurso 
incluído no acto de entrega ás autoridades de Xove da escola da 
Veiga, financiada por Hijos del Partido de Vivero16. No verán 
de 1926 pasa pola dor de perder a súa irmá Remedios17.

A finais de 1927 será recibido en persoa polo ditador Mi-
guel Primo de Rivera. Esa entrevista, segundo recolle El Pueblo 
Gallego (21.12.1927), tivo como obxecto «pedirle subvención 
del Estado para la construcción y sostenimiento de nuevos 
edificios escolares», mais non cabe dúbida de que tamén sig-
nificou unha nova demostración pública do capital simbólico 
acumulado polo indiano.

Taladrid envía por esta época diversos informes e propostas 
á Asemblea Nacional, o ente corporativista e pseudo-represen-
tativo co que a ditadura pretende substituír as entón fechadas 
Cortes Xerais. É no tramo final dese réxime cando se involucra 
de cheo na cuestión do novo grupo escolar de Viveiro, cun 
protagonismo que irá evoluíndo de positivo a negativo a medi-
da que o faga tamén, en paralelo, a situación política: Taladrid, 
representante e defensor do réxime ditatorial e do «sotismo», 
poñerá trabas e condicións para que o proxecto do grupo esco-
lar saia adiante e moitos outros sectores, animados por desexos 
de mudanza política, reivindicarán a inmediata construción do 
edificio escolar e acusarán a Taladrid de obstrucionista. A re-
dacción por parte do indiano de Magazos dos folletos Progreso 
del Distrito de Vivero en los años 1910 a 1923 (1931) e Verdades 
como puños (1935) ten nese contexto a súa razón de ser.

En agosto de 1929 Taladrid Catá viaxa a Cuba e, entre ou-
tras xestións particulares, realiza unha achega a VysuC de nada 

16 Cf. Heraldo de Vivero, n.º 713, 18.10.1925.
17 Cf. Heraldo de Vivero, n.º 753, 25.7.1926.

menos que cen mil pesetas18. A sociedade, daquela presidida 
por López Menéndez, intenta corresponder a ese agasallo fi-
nanceiro cunha campaña a través da revista Vivero en Cuba, 
que dirixía entón Francisco Almoina, para que todos e cada 
un dos concellos do distrito viveirense proclamasen a Taladrid 
fillo adoptivo e/ou predilecto. En Xove aprobarase unha mo-
ción en tal sentido o 3 de maio de 1930, por iniciativa de 
Silvestre Rúa Rodríguez19, e o entón alcalde de Viveiro, José 
Santiago, prometerá nunha carta ao director da citada revista 
levar a proposta a un vindeiro pleno municipal. No Heraldo de 
Vivero lánzase así mesmo a idea de bautizar algunha rúa da vila 
co nome do indiano de Magazos20.

Verifícanse nesta época, así mesmo, a entrega por parte de 
Taladrid dunha doazón en metálico de duascentas pesetas21 
para o Patronato de Protección Escolar22, a reactivación da 
delegación de VysuC en Madrid23 e a notoria reorganización 
durante o segundo semestre de 1930 da delegación na propia 

18 Cf. Vida gallega, Vigo, n.º 437, 20.1.1930. O aceno mereceu o aplauso entu-
siasta do socio Daniel Fraga Rodríguez nas páxinas do Heraldo de Vivero (n.º 923, 
26.10.1929).
19 Cf. Heraldo de Vivero, n.º 961, 26.7.1930.
20 Cf. Heraldo de Vivero, n.º 925, 9.11.1929.
21 Cf. Heraldo de Vivero, n.º 942, 15.3.1930.
22 Tal Patronato, creado en 1924 e presidido por Isabel Rebellón Basanta, viña ocu-
pándose de soster, coa axuda das monxas do asilo de anciáns, a chamada «Cantina es-
colar», que daba de comer cada curso a medio cento de nenos e nenas de familias con 
escasos recursos, «escrupulosamente seleccionados por la Alcaldía» (cf. Heraldo de 
Vivero, n.º 778, 16.1.1927). Financiábano con modestas cotas moitos veciños, mais 
tamén recibía anualmente contributos filantrópicos de diversas entidades sociais e 
dalgúns dos elementos máis ricos da sociedade viveirense, Taladrid Catá incluído (cf. 
Heraldo de Vivero, n.º 915, 31.8.1929).
23 Cf. Heraldo de Vivero, n.º 947, 19.4.1930. Creada en 1913, esta delegación con-
taba en 1929 con aproximadamente un centenar de membros. Presidíaa honorifica-
mente o bispo Eijo Garay, mais o presidente efectivo era Soto Reguera (Heraldo de 
Vivero, n.º 900, 19.5.1929, e n.º 903, 9.6.1929).

vila de Landrove24, con máis de medio milleiro de novos aso-
ciados.

Semellaba, xa que logo, que a despeito da crecente inesta-
bilidade política e das tensións sociais daquel momento, che-
gara para o indiano e para a súa obra filantrópica o instante da 
rendición de magnas homenaxes… Mais o que aconteceu, ben 
ao contrario, foi que o seu aberto e explícito compromiso co 
réxime ditatorial en descomposición e o seu exacerbado aliña-
mento con Soto Reguera e coa Unión Patriótica nesa conxun-
tura galvanizaron a antipatía de todos os sectores que reclama-
ban cada vez con maior intensidade a instauración dun réxime 
democrático en forma republicana. Débese ter en conta, nesta 
orde de cousas, que o citado Soto Reguera fora elevado manu 
militari á presidencia do Ateneo madrileño no verán de 1926 
polo propio ditador, para acalar as críticas que contra o Direc-
torio se proferían desde esa prestixiosa institución cultural, e 
que desde certos medios se espallara entón, ademais, a fundada 
sospeita de que o político lugués prevaricara na tramitación de 
determinadas obras públicas (Saltos del Alberche).

Foron dous os procesos concretos que minaron poderosa-
mente o prestixio público e a figura de Taladrid Catá ao longo 
dos meses que durou a Dictablanda.

O primeiro tivo que ver coa visita á vila que realizou Soto 
Reguera no verán de 1930, como preludio dunha xira de pro-
paganda da acabada de crear Unión Monárquica Nacional, da 
que formaba parte canda José A. Primo de Rivera, Calvo So-
telo e outros prebostes da Ditadura (Ínsua / Martínez 2018: 
406-412). Os irmáns Villar Ponte, arroupados por xornalistas 
como Lesta Meis e Víctor Casas, por cabeceiras como El Pueblo 

24 Esta delegación local fora creada o 14 de outubro de 1928, aproveitando a pre-
senza temporal en Viveiro de dous directivos de máximo nivel da entidade, López 
Menéndez e Antonio Rodríguez. A presidencia honorífica reservouse para o entón 
alcalde, Jesús Franco (cf. Heraldo de Vivero, n.º 870, 21.10.1928). O mestre Modesto 
Grandío Parapar avaliou positivamente esa reorganización (Heraldo de Vivero, n.º 
871, 28.10.1928).

Gallego e o republicano lugués ¡Ahora!, por un entusiasta grupo 
de mozos galeguistas e por militantes socialistas locais, organi-
zaron toda unha serie de actos de protesta e boicot contra esa 
visita25, que acadaron ampla repercusión na prensa26.

O segundo fenómeno relaciónase coa polémica que se desen-
volvería en Viveiro durante boa parte do segundo semestre dese 
ano 1930 entre os partidarios de Soto Reguera e os de Ramón 
Cortiñas Riego27 como respectivos candidatos a unha eventual 
votación a deputado ás Cortes polo distrito. Como non podía 
ser menos, Taladrid tomou claro partido polo primeiro. Os ecos 
desa polémica chegaron tamén ao folleto Verdades como puños, 
onde o autor pretendeu asentar a idea de que fora a publicación 
do seu folleto Progreso del Distrito de Vivero en los años 1910 a 
1930 a que determinara a retirada da candidatura de Cortiñas 
(p. 8), obviando adrede como causa desa decisión o feito de que 
a convocatoria fose finalmente para comicios municipais en vez 
de lexislativos. Que determinados elementos da política local 
25 Lois Tobío, participante na mobilización, evocaría nas súas memorias: «Pero can-
do se anunciou a visita, Ramón Villar Ponte, que era moi femente para estas cousas, 
axuntou a un fato de amigos, eu entre eles, para facerlle unha demostración de pro-
testa cando chegara; e ao que Soto Reguera viña no seu impresionante auto negro, 
na entrada da vila, atopouse cunha recepción que non esperaba e cuns grafitti no 
chan, diante do Asilo, nos que se vía una enorme bulsa de diñeiro co letreiro Alberche 
e unha frecha indicando que aquel diñeiro debía ir para os pobres» (Tobío 1994: 
153-154).
26 Vide, por exemplo, «Un cacicazgo en ruinas. Soto Reguera es recibido con serias 
manifestaciones de protesta en Vivero», El Pueblo Gallego, Vigo, 20.8.1930. Ben é 
certo que o diario upetista La Nación tentaría minimizar todas estas manifestacións: 
«No hubo otro incidente que el provocado por cinco o seis individuos, capitaneados 
por el republicano Villar Ponte, los cuales, al pasar los automóviles que conducían al 
señor Soto Reguera y a sus familiares y amigos, dieron unos silbidos. Nadie les hizo 
caso, y el incidente careció en absoluto de importancia» (cf. «Noticia falsa. El Sr. Soto 
Reguera en Vivero», La Nación, Madrid, 22.8.1930, p. 7).
27 Fillo do filántropo local Melitón Cortiñas, era rexistrador da propiedade de profe-
sión e desempeñaba nesa altura o cargo de gobernador civil da provincia de Burgos, 
despois de telo sido da de Segovia. Durante a Guerra Civil, traballou para o bando 
franquista na chamada Junta Técnica del Estado (cf. Heraldo de Vivero, n.º 1326, 
21.8.1937).

desen apoio á opción de Cortiñas nese instante é un elemento 
esencial que ter en conta para entender a ruptura entre Taladrid 
e o alcalde José Santiago, alén do propio conflito sobre o novo 
grupo escolar.

Á marxe destes intensos avatares políticos, Taladrid participa 
no período da Dictablanda e durante os primeiros compases 
da Segunda República, e non sen polémica como testemuña 
el mesmo nas páxinas de Verdades como puños (pp. 115-133), 
en varias iniciativas relacionadas con Magazos, como a cons-
trución dun camiño ata a igrexa parroquial e a edificación dun 
novo cemiterio.

Nas eleccións do 12 de abril de 1931, que acabaron supo-
ñendo a proclamación da Segunda República, a incapacidade 
da ORGA e do PSOE locais para articular unha candidatura 
republicano-socialista fixo que finalmente fosen só dúas as can-
didaturas presentadas en Viveiro: a «sotista» da Unión Monar-
quica Nacional (UMN), encabezada polo expresidente da De-
putación de Lugo Francisco Plácido Donapetry e a presentada 
polo antigo maurista José Santiago Seijo. O resultado favoreceu 
a Santiaguito, por doce concelleiros fronte a sete. A decepción 
para Taladrid e demais seareiros «sotistas» foi tan inesperada 
como maiúscula.

Anulados, porén, desde Gobernación eses comicios após 
a proclamación do novo réxime republicano, á vista das nu-
merosas irregularidades que se cometeran neles, o máis novo 
dos Villar Ponte, líder da ORGA na localidade, sería designado 
presidente da comisión xestora municipal. Nun xiro camaléo-
nico máis na súa dilatada carreira como político, José Santiago 
tornouse «frixio» en abril de 1931 e pasou a militar tamén na 
ORGA, na que participaban activamente os mestres José M.ª 
Pereda e José Galera Moreno.

Na repetición dos comicios municipais en Viveiro, a candi-
datura orguista imponse á candidatura auspiciada polos socia-
listas en alianza cos lerrouxistas, doce a sete. O día 18 de xuño 
de 1931 constitúese a nova corporación e Ramón Villar Ponte 

resulta elixido alcalde. Como xa temos contado (Ínsua / Martí-
nez 2018: 342), a experiencia de Ramón á fronte da alcaldía de 
Viveiro resultou un inferno, atrapado como se viu entre dous 
fogos: a férrea oposición dos socialistas, que fixeron contra el 
unha campaña furibunda, pretextando que apoiara o empresa-
rio José Barro fronte ás demandas dos obreiros da súa fábrica 
de Chavín, por unha banda, e, por outra, o «entrismo» no seu 
partido de elementos caciquís comandados por Santiaguito.

Após a renuncia ao cargo por parte de Villar Ponte, accedeu 
á alcaldía novamente Eugenio Pérez Abadín, persoa con quen 
Taladrid Catá tivera serios desencontros no pasado inmediato 
ao tratar da construción do novo grupo escolar. Coincidindo 
con este período, como logo detallaremos, Taladrid fixo unha 
primeira renuncia do seu cargo de delegado na Península de 
VysuC en 1931, sen que a entidade lle admitise nesa ocasión a 
vontade.

Pola súa vez, Santiago Seijo agardou a que o vento político 
virase. En marzo de 1933 fundou a súa propia plataforma local, 
o Partido Republicano Independente28, así como un novo se-
manario, Vox Pópuli (Pérez Rodríguez 1999: 63), que saíu á rúa 
en marzo de 1933 e chegou como mínimo ata o número 31, 
de 14 de outubro dese ano (Núñez Díaz 1980: 48-49), poucos 
días antes de levarse a cabo os comicios lexislativos. En abril de 
1934, xa coa dereita instalada no poder, Santiago Seijo logrou 
acceder por decreto gobernativo ao ansiado posto de alcalde de 
Viveiro e nese posto protagonizará o enfrontamento definitivo 
con Taladrid Catá arredor da cuestión do grupo escolar. Ese en-
frontamento provocaría, en última instancia, tanto a campaña 
de acusación e desprestixio que padeceu Taladrid en determi-
nados xornais locais auspiciados por Santiaguito, pola demora 
na consecución da ansiada infraestrutura escolar, como a redac-
ción e publicación pola súa parte de dúas edicións consecutivas 
do folleto Verdades como puños (1935).

28 Cf. El Sol, Madrid, 10 de marzo de 1933, p. 5.

Xa durante os primeiros compases da Guerra Civil, Taladrid 
Catá contribuiría copiosamente ás colectas promovidas polas 
autoridades franquistas de Viveiro. Deu cincuenta pesetas para 
a adquisición do aeroplano «Lugo»29; outras cen para o apro-
visionamento de capotas e botas para os milicianos da Falanxe 
que partían para a fronte30; cen pesetas tamén para o «aguinaldo 
del soldado»31; dúas mudas completas con camisas e colos con 
destino «al glorioso Ejército Nacional»32; cen pesetas igualmen-
te para engrosar unha colecta a prol da adquisición dun novo 
acoirazado que substituíse o «España», afundido pola frota re-
publicana33, e, por último, cinco pesetas para socorro de mulle-
res e nenos desamparados34.

A morte sorprendería a Taladrid na Coruña o 28 de marzo 
de 1938, tras unha «breve y traidora enfermedad» (Ramos Ri-
guera 1938). Enterrado no seu Magazos natal, a corporación 
franquista viveirense rebautizaría na súa honra a popular rúa 
do Medio, aínda que cómpre dicir que tempo despois perdería 
tal denominación en favor da aínda hoxe vixente, rúa Rosalía 
de Castro.

A SOCIEDADE DE INSTRUCIÓN VIVERO Y SU CO-
MARCA

A plataforma que lle deu a Taladrid Catá capital relacional e 
simbólico (Núñez Seixas 1998: 102-103; 2014: 134) e unha 
relativa auctoritas para intervir nos debates do Viveiro de pre-
guerra, particularmente no que xirou arredor da construción 

29 Cf. Heraldo de Vivero, n.º 1284, 31.10.1936.
30 Cf. Heraldo de Vivero, n.º 1286, 14.11.1936.
31 Cf. Heraldo de Vivero, n.º 1295, 16.1.1937.
32 Cf. Heraldo de Vivero, n.º 1305, 27.3.1937.
33 Cf. Heraldo de Vivero, n.º 1315, 5.6.1937.
34 Cf. Heraldo de Vivero, n.º 1325, 14.8.1937.

dun novo grupo escolar, foi a sociedade de instrución VysuC35. 
Nela exerceu un papel directivo, representativo e de mecenado 
fundamental, contribuíndo ás súas arcas con fortes sumas pe-
cuniarias e facendo todo tipo de xestións nas que entraron en 
xogo as súas influencias, contactos e habilidades particulares.

A entidade, seguindo o ronsel da pioneira Alianza Aresana 
de Instrución (1904) e inseríndose nunha dinámica de medra 
exponencial das sociedades galegas en Cuba36, fundouse nunha 
xuntanza realizada nos xardíns de La Tropical, na Habana, o 3 
de decembro de 1910 e agrupou, baixo a presidencia de Tala-
drid Catá, socios de todo o partido xudicial de Viveiro, daquela 
composto polos municipios de Viveiro, Riobarba (O Vicedo), 
Ourol, Muras, Xove e Cervo. Entre os obxectivos esenciais, se-
gundo recollía o seu Regulamento (aprobado o 15 de xuño de 
1912), sinalábase o de «aumentar y propagar la enseñanza a to-
dos los niños y adultos de ambos sexos que vivan en el distrito, 
construyendo a este efecto casas-escuelas para ser dedicadas a la 
instrucción elemental, superior y de comercio, artes y oficios».

A masa galega emigrada a América experimentou en carne 
propia as desvantaxes do analfabetismo. Relegada, en termos xe-
rais, a traballos duros, mal pagados e sen cualificación, vítima de 
mil e un enganos por non saber ler nin escribir, carente de hábi-
tos cívicos xa comúns naquelas prósperas repúblicas, obxecto de 
menosprezo e burla en non poucos ambientes por tal motivo e 
pola súa deficiente pericia no uso do idioma castelán, non admi-
ra que do seu seo xermolasen ao raiar da nova centuria entidades 
dispostas a atallar o que consideraban en boa medida raíz últi-

35 Unha parte do fondo documental da entidade, grazas ao Arquivo da Emigra-
ción do Consello da Cultura Galega, gárdase actualmente na Biblioteca de Gali-
cia - Cidade da Cultura (Compostela) coa referencia AE-CU-VIV.
36 Núñez Seixas (1998: 90-96) ofreceu cifras que amosan a intensidade deste 
agromar asociativo: en 1910 existían en Cuba un total de vinte sociedades de 
instrución galegas, entre elas El Valle de Oro (1907) e a entón acabada de fundar 
VysuC. En 1912, a cifra ascendía a corenta e seis; dez anos despois, eran noventa, e, 
finalmente, por volta de 1923 chegarían a ser cento catro.

ma de todos eses males. O abandono ou indolencia do Estado, 
das deputacións provinciais e dos propios concellos en materia 
educativa deixou en mans destas sociedades de instrución arti-
culadas nos núcleos da emigración a tarefa de construír e dotar 
escolas nas parroquias de que procedían os seus asociados (vide 
Peña Saavedra 1991; Sixirei Paredes 1995; Núñez Seixas 1998; 
Magariños 2000; Malheiro Gutiérrez 2006; Ínsua 2021).

En concreto, por iniciativa de VysuC e co seu financiamento 
erguéronse, arranxáronse e dotáronse numerosos edificios es-
colares na bisbarra viveirense (algunhas fontes contabilizan un 
total de cincuenta e sete)37, de maneira que se verificou na zona 
unha notoria redución das taxas de analfabetismo38. Ademais, 
subvencionou obras de diversa índole en beneficio comunita-
rio, organizou festas e homenaxes, practicou a partir de 1923 a 
beneficencia e mesmo desempeñou en determinadas conxun-
turas o papel dunha oficina de emprego para os seus asociados. 
Tivo delegacións e comisións de apoio en toda a Terra de Vivei-
ro, en Cuba, A Arxentina e México e mais en capitais como A 
Coruña e Madrid.

O seu indiscutíbel éxito asentouse, dito resumidamente, en 
tres elementos principais:

37 Un reconto ofrecido nas páxinas do diario La Voz de Galicia (18.12.1927) polo 
socio e exdirectivo da entidade Generoso Puentes contabilizaba un total de once 
edificios construídos ex novo, mais catro adaptacións de edificios preexistentes (as 
escolas de Vieiro, San Isidoro do Monte, Xestosa e Chavín) e corenta e seis escolas 
máis dotadas e financiadas. Calcúlase, neste sentido, que tras aproximadamente vinte 
anos de traxectoria, a entidade levaba investidas máis de medio millón das antigas 
pesetas en edificios de nova planta (434 990 pesetas), en materiais e mobiliario de 
aulas (90 000 pesetas) e en doazóns para axudar a habilitar, reparar ou construír 
edificios escolares de propiedade municipal (12 660 pesetas).
38 O escritor galego Neira Vilas (1994), facendo pé no contido dun artigo de Fran-
cisco Docal publicado en 1954 na revista Vivero en Cuba, chamou a atención sobre 
un dato revelador dos efectos positivos que toda esta acción filantrópica, dotacional 
e construtora de VysuC exerceu sobre a poboación máis nova do distrito: no recru-
tamento de quintas correspondente ao ano 1927 non se rexistrou nin un só mozo 
analfabeto procedente das corenta e nove parroquias dos seis concellos que integra-
ban o partido xudicial viveirense.

a) Dispoñer dunha boa rede de propaganda sobre o seu la-
bor, da que formaron parte, financiándose mediante publici-
dade39 e empregando case en exclusiva o castelán, as revistas 
Vivero en Cuba (1911-1957, con diversas parénteses na súa 
saída), Pro-Galicia (1911-1912, con só catro números) e La-
bor gallega (1913-1917), as tres editadas na Habana (vide Neira 
Vilas 1985; Ínsua 2010; Golpe Varela 2010). Publicistas como 
Vicente Otero Cao, José M.ª Riguera Montero, José del Valle 
Moré, Tomás Ramos Riguera e aínda outros que deixamos no 
tinteiro prodigaron na prensa (moi especialmente no semanario 
local Heraldo de Vivero) artigos, crónicas e reportaxes nos que se 
ponderaban os esforzos que a sociedade de instrución acometía 
e os avances que lograba.

b) Procurar en todo momento unha amplísima base de aso-
ciados (sumaban en 1912 aproximadamente mil), procedentes 
sobre todo dos municipios de Viveiro, Ourol, Muras e Riobar-
ba40. Para a captación, ademais do lóxico «boca a boca», a en-
tidade organizou periodicamente todo tipo de encontros lúdi-
co-festivos (xiras, banquetes, bailes, matinées…) nos xardíns de 
La Tropical, en Marianao; nos de La Polar, en Guanabacoa; no 
predio La Corona, tamén en Guanabacoa (adquirido ex professo 
por Taladrid Catá e rebautizado como Villa Galicia) e mais no 
Parque de Palatino habaneiro. Nesas festividades procurábase 
reproducir, en palabras da xornalista Mercedes Vieito, «todo el 
mayor carácter gallego posible, toda la analogía con las romerías 

39 Na revista viguesa Vida Gallega (n.º 48, 30.11.1913) cóntase que o propio Ta-
ladrid Catá percorría «las calles de la Habana llevando un fajo de papeles debajo 
del brazo. Parecía un viajante de comercio. ¿A dónde iba? ¿Qué artículo trabaja-
ba nuestro héroe? Taladrid, con el Boletín de “Vivero y su Comarca” iba a la caza                       
de anuncios. Se proponía el presidente de la agrupación filantrópica vivariense que 
el anunciante pagase los gastos de la publicación. El dinero de la sociedad hacía falta 
para otra cosa».
40 O feito de que a maior parte do colectivo emigrante natural das diversas parro-
quias de Xove e Cervo optase nesa época pola Arxentina como principal destino e 
se asociase nesa república á entidade Hijos del Partido de Vivero explica, en parte, o 
menor arraigamento de VysuC neses dous concellos do distrito.

que allá en el rincón natal se celebran á la sombra de los añosos 
robles y los copudos castaños, entre falas agarimosas y pasos de 
muiñeiras» (Galicia, 11.11.1911).

c) Lograr unha importante capitalización e unha xestión ri-
gorosa e eficaz dos fondos societarios, para o que se decidía a 
realización dos diferentes proxectos edificativos mediante sor-
teo, o que evitaba agravios e discriminacións entre as parro-
quias. Esa capitalización conseguiuse por catro vías: xenerosos 
donativos dos socios máis ricos, polo xeral comerciantes (bode-
gueros) e prósperos empresarios na Habana41; emisión de bonos 
a nivel parroquial, garantida como empréstito sen intereses á 
sociedade e amortizábel cando estivese totalmente construído e 
dotado o edificio escolar correspondente; realización de colec-
tas, tanto monetarias como en especie42, e, por último, cobro 
da cota ordinaria aos asociados, cincuenta centavos de peso cu-
bano ao mes desde 1912.

Todo isto permitiulle a VysuC posuír un magnífico local no 
segundo andar do Polyteama; contratar persoal a soldo para a 
xestión administrativa (en contraste co funcionamento máis 
ben voluntarista da maioría das entidades galegas da diáspora); 
editar as publicacións a que antes fixemos referencia; contar con 
numerosas delegacións ao longo e ancho da illa de Cuba; dispo-
ñer de comités específicos (formados por un presidente e un vi-
cepresidente) en practicamente todas as parroquias do partido 
xudicial viveirense; designar delegados e inspectores xerais en 
cada municipio, e, desde logo, emprender numerosos proxec-
tos de construción, dotación e acondicionamento de edificios 

41 Así, por exemplo, para o financiamento da escola de Magazos, o inicio da subs-
crición correspondente foi asumido por Taladrid Catá (mil pesos), Ramón López 
Vázquez (trescentos) e Antonio Pernas Corral (cen).
42 Para unha nova escola en San Pantaleón de Cabanas, uns cincuenta veciños da pa-
rroquia achegaron nunha primeira recadación a cantidade de 281,50 pesetas, men-
tres outros regalaron o importe da venda de determinado volume de madeira e pedra 
dos seus montes e outros máis puxeron horas de traballo gratuítas como carpinteiros, 
albaneis ou carrexadores nas propias obras de construción do edificio.

escolares na Terra de Viveiro, razón última da súa existencia.   
O 5 de marzo de 1913 colocábase a primeira pedra da primeira 
desas escolas, a de San Pantaleón de Cabanas, aínda que unha 
inoportuna doenza privou a Taladrid Catá de asistir en persoa 
ao solemne acto.

Xa explicamos que paralelamente a ese filantrópico e positi-
vo labor de creación e dotación de escolas, a entidade presidida 
por Taladrid Catá tomou a determinación de se implicar por 
activa e por pasiva nos manexos da política, fose nos da pro-
pia colonia galega emigrada en Cuba (co fin de incidir sobre 
entidades emblemáticas como o Centro Galego ou o Comité 
Federativo de Sociedades de Instrución), fose tamén na propia 
metrópole, apoiando determinadas elites locais nos concellos 
de Muras, Ourol, Riobarba e Viveiro (en moita menor medida, 
Xove e Cervo) e poñéndose ao servizo dos intereses electorais 
de Soto Reguera.

Por esa razón, non faltaron desde o primeiro día polémicas 
e discrepancias, tanto externas como internas. Os detractores 
eran, polo xeral, críticos cos seus métodos —acusados de ti-
picamente caciquís— e tamén coas segundas intencións que 
albergaban os seus directivos, so capa de altruísmo e filantropía. 
Elementos agraristas e galeguistas, por medio da revista galai-
co-cubana Suevia, destacaron nesa crítica xa desde os primei-
ros tempos. Logo, xornalistas como Blanco Torres, Lesta Meis 
ou Antón Villar Ponte (este último tamén coa súa peza teatral 
Almas mortas, editada pola ferrolá Céltiga en maio de 1922) 
puxeron negro sobre branco os principais reproches que desde 
a súa posición coidaban oportuno facerlles ás sociedades de ins-
trución en xeral ou a VysuC en particular.

Podemos resumir eses reproches sinalando que moitas das 
escolas de indianos, lonxe de contribuíren á creación dunha 
nova cidadanía libre, consciente e identificada coa cultura e a 
lingua propias, tornáronse nun elemento máis na prolongación 
do clientelismo político do sistema da Restauración a nivel local 
e na transmisión de determinados valores en todo conformes co 

statu quo. Con frecuencia, esas escolas derivaron en auténticos 
viveiros de novos emigrantes, en canteira de obedientes peóns 
no xogo caciquil e en poderosos axentes de desgaleguización 
(non só idiomática).

A constante apelación a Soto Reguera como magno benfei-
tor da sociedade e a total implicación de moitos directivos e so-
cios nas plataformas de poder local e nas redes clientelares obe-
dientes a ese deputado no distrito determinaron o afastamento 
de VysuC de figuras que nun primeiro instante non recearan 
sumarse a ela43. O caso talvez máis notorio é o do xornalista 
Antón Villar Ponte, promotor en 1916 das Irmandades da Fala.

Un dos primeiros conflitos no seo de VysuC produciuse 
pola decisión de Taladrid Catá en 1912 de romper co chama-
do Comité Federativo de Sociedades de Instrución e promover 
a constitución alternativa dunha Federación Galaica, na que 
finalmente só se integraron VysuC e tres entidades máis. O vo-
gal directivo Benito A. de Lage, representante da parroquia de 
Cervo, foi quen máis destacou na oposición a esa decisión44, 
que cualificou de contraria aos estatutos porque fora tomada 
pola presidencia sen consulta regulamentaria previa aos asocia-
dos, «considerándonos de esa manera cuerdas de guitarra que 
hace sonar á su antojo ó entes inconscientes». No debate sub-
seguinte, varios socios acusaron a Taladrid de ser un «simplote 
caciquillo», mais Ramos Riguera saíu á palestra no primeiro nú-
mero de Pro-Galicia para denunciar esas «falsas especies», «ver-
siones infundadas» e «imputaciones calumniosas» que só tiñan 
por obxecto, ao seu ver, desmoralizar a masa social da entidade. 

43 VysuC, en todo caso, non foi a única sociedade de instrución da emigración galega 
que procurou esa relación simbiótica co deputado Soto Reguera. Sinala Viveiro Mogo 
(2021: 97-98), neste sentido: «José Soto Reguera foi designado como delegado da so-
ciedade El Valle de Oro en Madrid na xunta xeral extraordinaria de 7 de decembro de 
1927, ocupando por aquel entón o cargo de presidente da sección de obras públicas da 
Asemblea Nacional […]. En outubro de 1929 a sociedade solicitoulle […] que mediase 
co Ministerio de Instrucción Pública para que se instalase no Val unha Escola graduada».
44 Véxase Suevia, Habana, n.º 22, 14.7.1912 e ídem, n.º 27, 18.8.1912.

O certo é que, finalmente, esa Federación Galaica non tardou 
en disolverse, «ante la cerrada oposición de varias revistas de la 
colectividad, el resto de las sociedades de instrucción y aun una 
parte de los socios de las entidades impulsoras, que temían que 
se restasen recursos con destino a las escuelas proyectadas para 
sus municipios de origen» (Núñez Seixas 2014: 397).

Taladrid regresou a Viveiro en agosto de 1912 e non tar-
dou en emprender unha xira de varias semanas por diversas 
parroquias da bisbarra (Merille, Cabanas, Riobarba, Ourol, 
Bravos…), durante a cal se entrevistou coas autoridades locais 
e cos comités de VysuC, recadou apoios e cartos, inspeccio-
nou enclaves axeitados para a construción de edificios escolares, 
negociou cos propietarios deses terreos compras, permutas ou 
doazóns, etc. Cando achaba resistencias tentaba convencer os 
veciños cunha frase que se fixo célebre: «Los templos de la ense-
ñanza no pueden estar en el monte».

Rematada esa primeira xira in situ, Taladrid emprendeu unha 
segunda fase do seu labor e desprazouse o 24 de setembro de 
1912 a Madrid na compaña do deputado Soto Reguera. Con 
el fixo diversas xestións no Ministerio de Instrución Pública e 
deixou todo preparado para a posterior constitución na capital 
hispana dunha delegación de VysuC, que presidiu inicialmente 
José García Díaz45. Tamén viaxou ata a Coruña para fundar 
outra delegación, desta vez co concurso de José M.ª Riguera 
Montero e Antón Villar Ponte, entre outros46.

En Cuba, novas voces erguéronse contra VysuC cando xa 
Taladrid non estaba á fronte dela, substituído na presiden-
cia por Fernando Santos. A revista La Patria Gallega (n.º 58, 
12.4.1913) recriminou o malgasto de recursos que representaba 
o persoal administrativo, o local e a revista Pro-Galicia («creada, 
a lo que parece, para ser botafumeiro (pagando los vivarienses 
el incienso y la mitra [sic]»), cando aínda non se concretara a 

45 Cf. La Voz de la Verdad, Lugo, n.º 630, 6.11.1912, p. 2.
46 Cf. El Regional, Lugo, n.º 9638, 6. 11.1912, p. 2.

construción de ningunha nova escola. En definitiva, VysuC pa-
recíalle, antes que nada, unha peaña para que algúns directivos 
pasasen «por muy patriotas y muy honrados» e tapasen, ase-
made, «sus ruines y miserables aspiraciones». La Patria Gallega 
propugnaba por iso unha política alternativa para o funciona-
mento da entidade, que resumía así:

Queremos que la modestia, la economía y la más refinada y 
exigente moralidad presidan los actos todos de la sociedad 
[…], que la nueva junta de gobierno dándose cuenta del gran 
sacrificio que para muchos representa el abono de la cuota so-
cial, dedique esta al objeto para que es entregada y no a soste-
ner lujosa revista, espléndido local y numeroso y bien retribui-
do personal. No necesitamos Revista de ninguna clase, porque 
los periódicos todos dedican una sección a las sociedades de 
esta índole en la cual publican todo lo referente a las mismas 
que se le envía: no necesitamos local grande ni chico porque 
tenemos siempre a nuestra disposición los salones del Centro 
Gallego […] y no necesitamos más personal retribuido que un 
escribiente cobrador.

Mais o certo é que VysuC perseverou nas orientacións e 
nos métodos estabelecidos por Taladrid desde o comezo e non 
tardou en apañar os primeiros froitos tanxíbeis do seu esforzo.                
Á altura de novembro de 1913 tiña case rematados dous edi-
ficios escolares, os de Cabanas e Bravos, e xa sacara a poxa a 
construción doutros dous, os de Merille e Xerdiz. Ademais, co-
locara a primeira pedra da nova escola do Burgo (Muras) e facía 
xestións xa para facer outro tanto en Magazos, Boimente, Silán 
e Irixoa. A realización efectiva destes primeiros edificios, a ollos 
de moitos dos propios asociados e de numerosos veciños da bis-
barra, viña certificar pola vía dos feitos a solvencia da entidade 
e a solidez dos seus proxectos.

Non se fixeron agardar, por iso mesmo, os eloxios a Tala-
drid Catá en diversos medios, nomeadamente Vida Gallega, 

La Voz de Galicia e o propio Heraldo de Vivero, semanario que 
chegou a publicar en 1916 un número extraordinario con am-
pla información, textual e fotográfica, sobre as novas escolas 
erixidas47. No Eco de Galicia aplaudíase de Taladrid «su labor 
enorme, su constancia increíble, su batallar inenarrable, libre 
de huecas arengas y de pomposos artículos literarios». Como 
consecuencia, engadíase, «desde que se creó “Vivero y su Co-
marca” sólo tuvo una frase, acción; un postulado, practicismo; 
una resultante abrumadora, realidad. ¡La realidad de una idea! 
He aquí la consagración de las actividades de este hombre que 
no declama, que no emborrona papel para emular a Jeremías, 
pero que callada y tozudamente, prosigue su obra redentora»48.

En 1919, relevando a Francisco Gómez, accedeu á presiden-
cia da entidade en Cuba Antonio Rodríguez Vázquez, posuidor, 
ao igual que Taladrid, dunha enorme fortuna. Nos primeiros 
compases do seu mandato, VysuC recibirá do monarca Afonso 
XIII a Cruz de Primeira Clase da Orde Civil de Beneficencia 
con distintivo branco, «por sus relevantes servicios en pro de la 
cultura particular del Distrito de Vivero y general de España». 
A alza xeral de prezos, porén, encareceu a construción dos edi-
ficios escolares e a entidade tivo que valerse de colectas extraor-
dinarias nalgunhas parroquias para compensar os desfases orza-
mentarios, que nalgún caso chegaron a representar o cuádruplo 
do montante inicialmente previsto.

Ademais, incapaz de afrontar por si mesma o pagamento 
salarial dos mestres, VysuC, por mediación de Taladrid49, esfor-

47 Cf. Heraldo de Vivero, n.º 211, 27.2.1916.
48 Cf. Eco de Galicia, A Habana, n.º 94, 27.4.1919.
49 Jaime Solá, na súa revista Vida Gallega (n.º 437, 20.1.1930), escribiría en gabanza 
de Taladrid Catá: «[…] vino á España á conseguir que el Estado diese carácter oficial 
á las Escuelas que había levantado “Vivero y su Comarca” y les nombrase maestros 
nacionales. Sostuvo para lograrlo una lucha titánica. Dejó muchas veces su palacete 
de Magazos, se trasladó a Madrid, hizo antesala en los Ministerios, asedió a los per-
sonajes, les esperó, cuando se negaban, en las escaleras secretas de sus despachos y 
así, procediendo heroicamente, se salió con la suya. Hoy la comarca de Vivero está 

zouse en arrincar das autoridades educativas estatais a corres-
pondente dotación de persoal docente para esas escolas cons-
truídas. Deuse así unha situación peculiar, que acabou xerando 
non poucas tensións entre a propia entidade e os responsábeis 
municipais e/ou ministeriais: aquela era dona do edificio e for-
necía de material e mobiliario, pero os mestres púñaos e pagá-
baos o Estado e os concellos tiñan que se ocupar do mantemen-
to anual e das reparacións. A sociedade de instrución viveirense 
tivo que afrontar un continuo dilema: conservar a todo custo 
a propiedade dos edificios que ía levantando, mesmo que iso 
significase mantelos fechados por falta de mestres, ou facerlle 
doazón deses edificios ao Estado a cambio do compromiso des-
te de dotalos do persoal docente imprescindíbel.

A liña auspiciada por Taladrid e por outros directivos de 
conseguir para as novas escolas medios humanos do Estado, 
sen ceder a propiedade dos edificios, foi finalmente derrotada 
pola forza das circunstancias. O impacto das sucesivas crises 
económicas que viviu Cuba nos anos vinte (provocadas, basica-
mente, pola caída dos prezos do azucre) foi decisivo neste senti-
do, pois foron minguando notoriamente os recursos que a masa 
asociada de VysuC estaba en condicións de seguir achegando. 
Ademais, unha parte deses recursos pasou a empregarse en ini-
ciativas de beneficencia entre a propia colonia galega emigrada.

A instauración da ditadura do xeneral Primo de Rivera, en 
setembro de 1923, non tivo excesivas repercusións sobre o la-
bor de VysuC, presidida entón en Cuba polo celeirense José 
López Menéndez. O máximo representante na Península, Tala-
drid Catá e o seu perenne valedor nos corredores ministeriais, 
Soto Reguera, acomodáronse perfectamente á nova situación: o 
primeiro pasou a ocupar un escano na Deputación Provincial 
de Lugo e o segundo escalou da man de Calvo Sotelo diversos 
postos na Administración pública. Con esa auctoritas carente 
de todo aval democrático, Taladrid presentaría informes e pro-
sembrada de preciosos edificios escolares en los cuales el Estado, vencido por la tena-
cidad del Sr. Taladrid, costea la enseñanza».

postas sobre diversas cuestións educativas ás novas autoridades 
do Estado.

En nome de VysuC e como recolle en parte o folleto Verda-
des como puños (pp. 87-94 e 163-164), Taladrid opúxose neses 
informes ao estabelecemento da xornada única, propuxo elimi-
nar as clases nocturnas (pois os alumnos, de noite polos cami-
ños, «no aprenden sino desvergüenzas», segundo as súas propias 
palabras), defendeu que nas escolas mixtas só puidesen impartir 
clase as mestras, argumentou a conveniencia de nomear entre 
os comités parroquiais das sociedades de instrución «auxiliares 
gratuitos de la Inspección educativa» e descualificou as deman-
das salariais e profesionais do profesorado máis reivindicativo, 
dirixindo contra el a acusación de que o movía o «anhelo de 
trabajar poco y de ganar mucho». Propostas todas elas dun 
evidente tufo reaccionario que intentaban consagrar de jure o 
intervencionismo que de facto se viña practicando no mundo 
educativo na bisbarra de Viveiro desde había varios lustros e 
contra as que reaccionaría o mestre José M.ª Pereda Álvarez pu-
blicando o opúsculo Cuestiones del Magisterio. En perro flaco… 
(Imprenta Fojo, Viveiro, 1929).

O certo é que a partir de determinada altura o Estado espa-
ñol foi incrementando notoriamente a construción de novas 
escolas e iso achicou cada vez máis o espazo de actuación es-
pecífico de moitas sociedades de instrución, VysuC incluída.           
O impacto do crac de Wall Street de 1929 na economía, tanto 
cubana como peninsular, foi un golpe durísimo para a capaci-
dade financeira, como tamén afectou á propia colonia galega no 
seu conxunto a entrada en vigor en 1933 da Ley de Naciona-
lización del Trabajo cubana, que trouxo consigo retornos ma-
sivos á Península. Por outra banda, a decidida política de me-
lloras levada a cabo polo ministro Marcelino Domingo a partir 
da proclamación da Segunda República serviu para corrixir a 
fondo moitas das carencias educativas precedentes. Chegara o 
momento, pois, do canto do ciño para a maioría das sociedades 
de instrución, que acabaron por disolverse.

Non foi ese, con todo, o caso de VysuC, pois o propio Tala-
drid encargouse en 1929 de inxectarlle a astronómica cifra de 
cen mil pesetas para que non perdese liquidez e promoveu en 
maio de 1930, como xa dixemos, a reorganización da delega-
ción de Viveiro, presidida por Lino Grandío, con Marcelino 
Pernas Corral como vicepresidente e con Luis Cora, empregado 
do Banco Pastor, como secretario. Esa delegación, coincidin-
do co segundo intento de creación dun novo grupo escolar na 
vila, que parecía abocado ao éxito, lanzou unha campaña de 
afiliación durante o segundo semestre de 1930 que colleitou un 
apoio ben macizo. A comezos de xullo, avaliábase así:

Hace dos meses éramos 68, y ahora somos 202, y pronto sere-
mos 500, y debemos preparar esta Delegación con vista a ser 
la casa matriz, en vez de filial que es ahora, porque si algún 
día por falta de vivarienses [en Cuba] tenemos que traer para 
nuestro querido distrito el pendón de la Sociedad, [conviene] 
que esta Delegación se halle capacitada50.

Estaban lonxe de imaxinar os responsábeis de VysuC que 
o fracaso dese segundo intento de creación do grupo escolar e 
mais a posterior polémica aberta durante o terceiro intento en-
tre Taladrid Catá, por un lado, e múltiples sectores da sociedade 
viveirense, por outro, causarían un dano enorme á entidade: 
minarían notoriamente a súa masa asociada, deixarían moi to-
cado o seu anterior prestixio51 e, sobre todo, conducirían a que 
50 Cf. Heraldo de Vivero, n.º 958, 5.7.1930. No mesmo semanario facilitáron-
se en posteriores números máis datos sobre as incorporacións que se ían verificando.                           
A última cifra que conseguimos localizar (n.º 980, 6.12.1930) situaba a masa afiliada 
da delegación viveirense en nada menos que 548 socios. Convén que subliñemos 
que entre eles aparecen algúns nomes que cobrarán logo protagonismo, en bandos 
enfrontados, durante o conflito que se desatará arredor do novo grupo escolar: o 
prologuista Salvador Pérez-Labarta, o alcalde José Santiago, os mestres Pereda 
Álvarez e Fraga Orosa, etc.
51 Sirva un exemplo, relatado na revista Vivero en Cuba por Francisco Docal (1954): 
a entidade dirixiuse en 1932 aos seis concellos do distrito viveirense para lles ofrecer, 

o propio Taladrid, por desacordo coa posición mantida polo 
presidente Antonio Rodríguez durante o conflito, renunciase 
aos seus cargos na entidade e se afastase xa para sempre dela en 
xullo de 1933.

A entidade aínda sobreviviría varias décadas máis, mantida 
na Terra de Viveiro por figuras como Tomás Ramos Riguera e 
alentada en Cuba co encomiábel esforzo dun puñado de en-
tusiastas (Golpe Varela 2010). Domiciliada no Centro Gale-
go e con panteón propio no cemiterio habaneiro desde 1946, 
chegou a imprimir nos anos cincuenta algúns novos números 
da revista Vivero en Cuba. En 2010 celebraría o primeiro cen-
tenario da súa fundación, con directivos como Pedro Trigo, 
Enrique Guzmán Rodríguez, Ricardo Miguel Sánchez etc. En 
2017, presidida por Antonio Martínez, continuaba agrupando 
uns setecentos asociados.

O PROLOGUISTA: SALVADOR PÉREZ-LABARTA PI-
LLADO

Verdades como puños y consideraciones leva un prólogo de Salva-
dor Pérez-Labarta Pillado (1909-1938), que asina en novem-
bro de 1935 co título de «Líneas preliminares». Nese texto, sen 
deixar de gabar a traxectoria precedente de Taladrid como pro-
motor de escolas na comarca viveirense, Pérez-Labarta subliña 
que o folleto aparece en horas baixas para o seu autor: derrota 
política do bando sotista e monárquico, difamación pública, 
afastamento traumático de VysuC, cansazo e decepción… Sor-
prendentemente, exculpa a Taladrid de «miras partidistas» [sic], 
mais, ao mesmo tempo, cóidase de aclarar que non pode com-
partir con el determinados xuízos persoais que verte no folleto, 
por «demasiado subjectivos».

A escolla de Pérez-Labarta como prologuista por parte de 
Taladrid ten doada explicación, se temos en conta a comuñón 
máis unha vez, axuda para a construción de novos edificios escolares, pero só un deles 
acolleu favorabelmente a iniciativa.

ideolóxica de fondo existente entre ambos e a puntual coinci-
dencia de pareceres durante o transcurso da polémica sobre o 
grupo escolar. Dado o descoñecemento que rodea esta figura, 
sentímonos na obriga de ofrecer aquí algúns datos sobre el.

Salvador, nado en Ribadeo o 25 de maio de 1909, era fillo 
do farmacéutico de orixes compostelás Salvador Pérez Labar-
ta de la Riva, que morrería na vila de Landrove en decembro 
de 1932, e da moza viveirense Remedios Pillado Miranda, filla 
pola súa vez do avogado, exdeputado provincial e destacado 
maurista José M.ª Pillado Sanjurjo.

Tivo catro irmáns. José (Pepete), que veu ao mundo o 11 
de febreiro de 1911, emigraría algún tempo ás Canarias, enro-
laríase en 1933 no Exército de África e morrería traxicamente 
durante a guerra, en setembro de 1936, fusilado por un pelotón 
republicano despois de protagonizar un rocambolesco episodio 
de asalto a unha emisora de radio valenciana ao mando dun 
comando falanxista varios días antes do chamado Alzamento. 
Águeda, que había morrer vítima dun cruel cancro cando non 
superaba os trinta e un anos de idade, foi unha rapaza de gran 
beleza e encanto, que se converteu no amor platónico de Lois 
Tobío na primeira mocidade, como el mesmo confesou con 
melancólica tenrura (Tobío 1994: 672). Por último, Dolores 
(Lola) e María Teresa (Marité) ficaron ao coidado da residencia 
familiar, o emblemático pazo de Grallal (Covas), ata os seus 
respectivos falecementos, acontecidos ambos durante 2006.

Salvador estudou o bacharelato no Instituto Provincial de 
Lugo, matriculouse a seguir na Facultade de Dereito en Com-
postela e destacou como elemento da Juventud Católica vi-
veirense, onde coincidiu, entre outros, co poeta, xornalista e 
futuro falanxista Francisco Leal Ínsua. A cómoda situación eco-
nómica e a falta de interese na carreira fixo que aínda en 1932 
se desprazase a Compostela para realizar exames dalgunhas ma-
terias. Lois Tobío, que foi amigo seu na mocidade, definiu o seu 
carácter nestes termos (Tobío 1994: 146): «Salvador, o maior, 
anque nada parvo, era teso, esbardallante, intolerante, dun tra-

dicionalismo anacrónico e terá na guerra civil o final que lle 
cumpría na trincheira».

A partir de outubro de 1929 e ata setembro de 1931, Sal-
vador exerceu como director literario do Heraldo de Vivero, no 
cal asinou moitos dos seus traballos, en verso e en prosa, co 
pseudónimo Yago de Loirán. Ademais de tratar o tema da cons-
trución do grupo escolar, en sintonía coa posición de Taladrid 
Catá nese momento, Salvador imprimiulle ao Heraldo unha 
liña editorial confesional e moi identificada coa ditadura de Pri-
mo de Rivera. De feito, chorou con amargura nas súas planas a 
morte en París do marqués de Estella e aludiu a el como «Cau-
dillo de los patriotas» e como «paladín de Hispania». Foi un dos 
activistas da Unión Monárquica Nacional e formou parte canda 
o propio Taladrid, Cao Riguera, Francisco Donapetry, Ramón 
Canosa e outros moitos da comitiva de recepción en Viveiro do 
equipo de dirixentes desa forza (José Antonio Primo de Rivera, 
Calvo Sotelo, Soto Reguera…) que protagonizou unha xeira de 
mitins en varias localidades galegas durante o verán de 1930.

Ao longo dese mesmo ano, Salvador dedicou numerosos 
artigos a combater o xornal Renovación, que promovía o en-
tón alcalde José Santiago Seijo, e a descualificar a pretensión de 
Ramón Cortiñas Riego de presentar candidatura fronte a Soto 
Reguera no hipotético caso de haber eleccións lexislativas. Xa 
proclamada a Segunda República, editorializou no Heraldo do 
19 de abril de 1931 para declarar acatamento ao novo réxime, 
mais sen renunciar ás súas conviccións monárquicas, católicas 
e dereitistas, que o levarían a adherirse tempo despois á Unión 
Regional de Derechas e a formar parte en xullo de 1933 da súa 
directiva local.

Ademais de enviar unha colaboración titulada «El río Lan-
dro, mansión de paz» á revista galaico-arxentina Céltiga (núme-
ro 140) e de participar nas homenaxes en Viveiro ao entón xa 
exdeputado Antón Villar Ponte (setembro de 1934) e ao alto 
mando da Garda Civil Cecilio Bedia de la Caballería (1935), 
participou no Álbum de Vivero, un luxoso volume destinado á 

promoción turística da zona editado polo fotógrafo e pintor 
Fermín González Prieto (Lander) en 1934. A súa achega leva 
por título «Rigor de exaltación. Vivero, frente al mar de la ruta 
inacabable».

En decembro de 1935, figura como presidente do grupo 
viveirense do Bloque Nacional calvosotelista, que declara pre-
sidente honorario a Soto Reguera52. Tamén escribe entón un 
«Preludio» para o poemario Horas, de Leal Ínsua, tirado do pre-
lo na Imprenta Fojo.

Após as eleccións de febreiro de 1936 e do triunfo da Fronte 
Popular, Salvador achegouse definitivamente aos postulados da 
Falanxe e acabou accedendo manu militari á alcaldía de Vivei-
ro nos primeiros compases do levantamento armado contra a 
República. Indica Souto Blanco (1999: 53), neste sentido, que 
«la primera comisión gestora municipal de Viveiro nombrada 
después del alzamiento militar estaba constituida casi exclusi-
vamente por elementos falangistas de nuevo cuño». Entre eles, 
citemos a Ramón Palmeiro Maseda e a Elías López Nécega (ex-
militantes do Partido Republicano Independiente PRI de San-
tiago Seijo), o garda civil Dionisio Abelaira, o secretario muni-
cipal José A. Pernas Peón e o tesoureiro do Pósito de Celeiro, 
Francisco Ínsua Álvarez.

Durou pouco no posto, así e todo. En outubro de 1936 xa 
aparece como alcalde o citado Ramón Palmeiro, antigo upetista, 
procurador dos tribunais e propietario do Hotel Venecia, quen 
sería confirmado como presidente da xestora municipal nunha 
nova remodelación53, acometida en xaneiro de 1937. Leal Ín-
sua, facendo gabanza da traxectoria falanxista do seu amigo, 
deixou consignada a contrariedade que lle supuxo ese abando-
no da alcaldía: «Salvador Pérez-Labarta, sentimiento prócer e 
intelecto cultivado, salía no ha mucho de su pueblo con acide-
ces de postergación. Y se fue a Burgos» (Leal Ínsua 1936).

52 Cf. ABC, Madrid, 27 de decembro de 1935, p. 22.
53 Cf. Heraldo de Vivero, n.º 1294, 9.1.1937.

Salvador marcha efectivamente á capital provisoria do ban-
do sublevado contra a República para realizar o curso de alférez 
do Exército e escribir artigos na prensa falanxista, integrado no 
chamado Servicio de la Jefatura Nacional de Prensa y Propa-
ganda, con títulos elocuentes como «Relucir de España. Ancha 
es Castilla», «Unidad de destino», «Estado nacional» etc. Loita 
na fronte de Guadalaxara, cae ferido de gravidade e recupérase 
nun hospital de Lugo.

A finais de 1936 instálase en Vigo como redactor do dia-
rio El Pueblo Gallego, incautado pola Falanxe a Manuel Portela 
Valladares, e ocúpase da sección «Perspectivas». Tamén achega 
colaboracións ás revistas olívicas Martín Códax e Cartel.

En maio de 1937 regresa a Viveiro e participa nos meses se-
guintes como orador nos actos que se realizan co gallo da toma 
de Bilbao e nos de conmemoración do cabodano de Calvo So-
telo. Nesa ocasión, segundo o Heraldo de Vivero (17.7.1937), 
«hizo también uso de la palabra mostrando como muchos de 
los males que padecemos eran la consecuencia de no haber se-
guido a Calvo Sotelo cuando él levantaba su voz profética para 
marcar a España su rumbo».

Finalmente, Salvador decide reincorporarse á fronte como al-
férez provisional de Infantaría do Rexemento de San Quintín n.º 
25 e pasa logo a combater na 2ª Compañía da 6ª Bandeira da Le-
xión. Acabará perdendo a vida durante a batalla do Ebro, en de-
cembro de 1938. Entón, no municipio viveirense e por propos-
ta de Tomás Galdo, José Casariego Baltar, Manuel Ínsua e José 
Montero Trobo, acordouse que o día da chegada do cadáver de 
Salvador procedente de Zaragoza fose recibido pola corporación 
en pleno, que se colocase no salón unha placa conmemorativa en 
mármore ou en bronce e que se bautizase co seu nome a avenida 
de Suasbarras (Covas). O cadáver expúxose con garda de honra 
no pazo de Grallal, o funeral celebrouse na igrexa parroquial de 
Covas e no soterramento pronunciaron discursos o capitán do 
terzo Luis Tejada, o xefe provincial da Falanxe Ramón Ferreiro e 
o daquela redactor-xefe do diario El Progreso Leal Ínsua.

A POLÉMICA SOBRE O GRUPO ESCOLAR DE VIVEIRO

Tras expoñer nas epígrafes precedentes os perfís respectivos do 
autor e do prologuista de Verdades como puños e deseñar tamén, 
a grandes trazos, a traxectoria da sociedade de instrución que o 
primeiro creou e comandou, cómpre que pasemos agora a des-
cribir a polémica que envolveu, desde mediados dos anos vinte 
ata 1935, cando se deu colocado por fin a primeira pedra do 
edificio, o proceso de construción en Viveiro dun novo grupo 
escolar e os porqués desta polémica. Queremos, en síntese, con-
textualizar o papel que Taladrid Catá desempeñou en todo ese 
proceso e os propios enfoques polémicos que a obra Verdades 
como puños encerra sobre o particular.

A demanda dun novo edificio escolar para Viveiro comezou 
a tomar estado público mercé á aparición en maio de 1923 no 
semanario Heraldo de Vivero dun artigo en que se reclamaba 
esa nova infraestrutura educativa e se instaba as sociedades de 
instrución VysuC e Vivero en el Plata a implicarse na súa con-
secución (Veiga 1923 [maiúsculas no orixinal]):

Yo ensalzo vuestro afán renovador, vuestros hechos nobilísi-
mos; pero, como vivariense, noto una omisión, que no sé si 
lo será; quizá no: la de nuestro «Grupo Escolar». Por si la es, 
reclamo de vosotros ¡un último esfuerzo! para que dotéis a esta 
ciudad, a estos niños vivarienses, del EDIFICIO que por sus 
condiciones higiénicas y pedagógicas, será acicate a sus activi-
dades escolares y digno remate a la gloriosa obra antianalfabé-
tica que estáis realizando.

O contexto político subseguinte, marcado pola implanta-
ción da ditadura de Primo de Rivera en setembro dese mesmo 
ano, fixo que se apagase esa primeira vindicación pública e hou-
bo que agardar a 1925 para que varios mestres a resucitasen. 
O 22 de marzo facíano Antonio Alonso Mateo e Jesús Varela 
mediante un artigo no Heraldo de Vivero (núm. 684) e o 4 de 

outubro reiterábaa no mesmo semanario (núm. 709) o tamén 
mestre Felipe Carnicer, baixo o rótulo «Grave problema para 
Vivero». Acto seguido, José M.ª Pereda Álvarez, un dos dous 
mestres que se encargaban da escola de nenos estabelecida nos 
claustros do antigo convento de San Francisco (o outro era o 
citado Alonso), formularía na revista Vivero en Cuba en 1926 
outra potente denuncia das múltiples carencias e inconvenien-
tes que aquela padecía nunha localización tan inadecuada, por 
compartir espazo co cárcere municipal, entre outras razóns.

Agromou así novamente a idea de demandar a construción 
dun novo grupo escolar como remedio á situación. O presiden-
te en Cuba da sociedade VysuC, José López Menéndez, durante 
unha visita que realizou a Viveiro en 1928, sumouse á reivindi-
cación. Ao seu ver, cumprían novos grupos, ademais, en Celei-
ro, Covas e Landrove. O xornalista Luis Bello, despois de visitar 
a localidade no mesmo 1928, contribuíu a difundir esa ansia 
nun dos seus artigos para o rotativo madrileño El Sol ao ano se-
guinte, no que sentenciou con certa ironía: «[…] alguna razón 
habrá para que Vivero, con población numerosísima, tenga dos 
escuelas de niños y una de niñas. Es decir, dos maestros y una 
maestra con auxiliar» (cf. Bello 1974: 179-180).

Neste ambiente o entón alcalde Jesús Franco Fernández, que 
accedera ao posto en 1924 despois de ser peón de Soto Reguera nas 
fileiras do Partido Liberal antes do golpe de Primo, promoveu en 
1927 a creación dunha comisión municipal encargada de xestionar 
o tema. Dela formaron parte, ademais do propio alcalde, o secre-
tario municipal Pernas Peón, Vicente Abadín, Silvestre López Vei-
ga, Carlos Cortiñas, o líder da Unión Patriótica local Felipe Díaz 
Ortega e o mestre José M.ª Pereda Álvarez54. Estaba en marcha o 
que podemos denominar primeiro intento dos tres sucesivos que 
tivo que afrontar a reivindicación antes de verse por fin satisfeita55.
54 Cf. Heraldo de Vivero, n.º 806, 31.7.1927.
55 Pola mesma época deste primeiro intento, probabelmente levados pola ilusión 
de conseguir de inmediato o novo grupo escolar para o ensino elemental, algúns 
sectores da sociedade viveirense lanzáronse así mesmo a demandar a creación na vila 

O alcalde Franco conseguirá de Taladrid Catá o compromi-
so de axuda financeira por un importe de 25 000 pesetas para 
que o Concello puidese adquirir os predios que, ao seu xuízo, 
reunían as mellores condicións e constituían o mellor enclave 
posíbel para a edificación do novo colexio, por seren solleiros, 
sen tráfico rodado, sen ruídos na contorna etc. Eses terreos eran 
dous soares situados no cuadrilátero formado entre a daquela 
chamada rúa de Porlier (logo bautizada como Calvo Sotelo, ac-
tual Irmáns Villar Ponte) e a rúa do Valado, nunha orientación, 
e entre a calella das Monxas e a actual nova rúa Maruja Mallo, 
noutra. A propiedade deses predios correspondía ao maxistrado 
Pedro Calvo Camina (1855-1937), pai do político José Calvo 
Sotelo, e aos familiares do almacenista Blas Martín Otero, res-
pectivamente.

Aconteceu, porén, que os propietarios dos aludidos predios 
declinaron ceder ou vender os seus terreos para esa finalidade, 
a pesar dos reiterados requirimentos epistolares que lles dirixiu 
ao longo do verán de 1927 a xa amentada comisión negocia-
dora do Concello56. No caso do pai de Calvo Sotelo, a negativa 
baseábase «por el perjuicio que nos ocasionaría la reducción de 
la huerta a casi la mitad de su actual extensión».

Sospeitamos que Taladrid non ignorou nunca, dada a súa 
boa e directa relación con José Calvo Sotelo, a existencia dunha 
negativa firme e infranqueábel dos propietarios á venda ou ce-
sión deses terreos, mais a pesar diso persistiu na súa proposta, 
se cadra por serlle allea a última responsabilidade de decretar a 
eventual expropiación. Luis Bello aludiría nun dos seus artigos 
en El Sol, publicado o 13 de novembro de 1929 (cf. Bello 1974: 
178), a estas reviravoltas do proceso durante o que denomina-
mos primeiro intento: «Allí me hablaron de un proyecto, de un 
solar, propiedad de no sé quien, que no quiso venderlo para 
dun instituto de segundo ensino, reivindicación esta que tivo que agardar aos anos 
sesenta da pasada centuria para verse finalmente satisfeita.
56 Dos citados requirimentos fica testemuño no folleto Pulverizando insidias… 
(1936: 21 e ss.), do que nos ocupamos nunha epígrafe posterior.

construir escuelas. La misión que yo traigo no me obliga, por 
fortuna, a resolver minucias locales […]».

Do grao de ansiedade con que se vivía nunha parte da so-
ciedade viveirense a non consecución do novo grupo escolar dá 
idea o feito de que un articulista lanzase no Heraldo de Vivero 
do 24 de marzo de 1929 (núm. 892), baixo o elocuente título 
de «Escuelas, Escuelas, Escuelas», a proposta de proceder ao re-
cheo de parte das marismas da ría para poder erixir nel o novo 
centro educativo…

A destitución fulminante de Franco Fernández e da súa cor-
poración en maio de 1929 por orde gobernativa57, motivada 
por presuntas irregularidades na xestión, abriu non obstante 
unha nova fase no proceso que nos ocupa. Pasou entón a exercer 
como alcalde de Viveiro o tenente do exército Luis Carnicero 
García, con Manuel López Pardo e Luis Amat como principais 
tenentes de alcalde. Entre os novos concelleiros figuraban José 
Santiago Seijo, os membros da Juventud Católica José Casa-
riego e Antonio Baño, a mestra de Chavín Eulalia Martínez 
e algún socios de VysuC, como o antigo fundador e directivo 
Jesús Pernas González ou Enrique Pernas Corral58.

A presenza destes elementos na Corporación foi, probabel-
mente, o que animou a Taladrid Catá a retomar o empeño e 
despregar toda a súa capacidade, toda a súa influencia como 
representante de VysuC e mesmo o seu avultado peculio econó-
mico particular para lograr que se crease o novo grupo escolar, 
sempre que fose seguindo os seus criterios, xaora. Interpretaba 
que esa conquista consagraría definitivamente a súa traxectoria 

57 Cf. El Pueblo Gallego, Vigo, 19 de maio de 1929. En plena Guerra Civil, concre-
tamente a partir de outubro de 1938, o amentado Franco Fernández sería designado 
para presidir a cuarta comisión xestora do Concello viveirense, da que formaban 
parte tamén os irmáns Carlos e Melitón Cortiñas Riego (Souto Blanco 1999: 57).
58 Este último ocuparía o cargo de vogal 2º na Xunta de Goberno das Milicias de 
España que se constituirían en Viveiro ao pouco de comezada a guerra, baixo a 
presidencia do farmacéutico José Pla Zubiri (cf. Heraldo de Vivero, n.º 1282, 17 de 
outubro de 1936).

de filántropo e que sería recompensada con algunha distinción, 
como a denominación dunha rúa principal da vila co seu nome 
ou a consecución do título de fillo predilecto. Estaba, pois, en 
marcha o segundo intento, que se desenvolverá entre o verán de 
1929 e o de 1933.

Un primeiro paso deuno o Pleno viveirense ao aprobar na 
sesión do 22 de agosto de 1929 propoñerlle ao Estado a entrega 
das dependencias do antigo convento de San Francisco para 
adaptalo como grupo escolar. Esa proposta foi elevada ao Mi-
nisterio de Instrución Pública con data do 5 de setembro dese 
ano, mais ficou momentaneamente in albis…

Nunha conversa mantida o 1 de xuño de 1930, segundo 
conta o propio Taladrid en Verdades como puños (pp. 11-12), 
José Pla Zubiri e José Santiago Seijo comentáronlle a súa de-
terminación de ir á creación inmediata do grupo escolar, con 
seis seccións de nenos e outras tantas de nenas, e solicitaron a 
ese respecto a súa colaboración persoal e a de VysuC, sociedade 
que, como xa contamos, estaba a facer nesa altura unha forte 
campaña de captación de novos socios para reforzar a súa dele-
gación de Viveiro. Taladrid reiteroulles o seu compromiso pre-
vio de regalar un máximo de 25 000 pesetas para a expropiación 
dos predios entre as rúas de Porlier e do Valado, «demostrando 
de ese modo mi cariño al pueblo y mi deseo ferviente de ver lo-
grada obra tan necesaria para Vivero» (p. 12). Puxéronse entón 
os aludidos un prazo de tres meses para tramitar o expediente. 
Mentres isto acontecía, Francisco Rivera Paz, propietario dunha 
horta fronte ao asilo de anciáns, entrevistouse con Taladrid para 
ofrecerlla por esa mesma cantidade, mais o de Magazos rexeitou 
o ofrecemento.

Como queira que na zona do Valado, onde o novo grupo 
escolar debía situarse, estaba prevista a construción dunha es-
tación do proxectado ferrocarril da Costa (Ferrol-Xixón), Tala-
drid Catá convenceu os novos edís viveirenses para que muda-
sen esa localización e levasen a estación para a zona de Verxeles, 
na marxe da desembocadura do río Landrove. Soto Reguera 

movería as súas influencias para que o proxecto oficial no Mi-
nisterio tivese en conta esa importante modificación, finalmen-
te efectuada a comezos de 1931. En Verdades como puños non 
deixaría Taladrid de atribuírse o mérito destas xestións (p. 12), 
que permitían manter viábel a súa proposta ideal de terreos para 
o novo grupo escolar.

Durante o segundo semestre de 1930, porén, as xestións so-
bre o novo grupo escolar veranse totalmente interferidas pola 
polémica que se desata na política local entre os partidarios de 
que Soto Reguera revalidase nunhas eventuais futuras eleccións 
o escano polo distrito (Taladrid Catá entre eles, como adhe-
rente á Unión Monárquica Nacional) e os que, pola contra, 
apostaban por enviar ao Congreso como representante o vivei-
rense Ramón Cortiñas, nese instante gobernador provincial en 
Burgos. Apoiaba esta segunda opción desde as planas do seu 
xornal Renovación o amentado José Santiago Seijo, en constante 
discrepancia co outro semanario local, o Heraldo de Vivero.

A situación desembocará nunha deterioración de relacións 
entre Taladrid e Santiaguito, que lastrará todo o desenvolve-
mento posterior deste segundo intento e aínda do terceiro. En 
Verdades como puños o de Magazos acusará o segundo de indo-
lencia e ineficacia na xestión relativa aos predios en cuestión: 
«Ni un paso dió el señor Santiago por la expropiación de las 
huertas de la calle de Porlier» (p. 13). Taladrid plasmará esa 
deterioración a que aludimos colocando un condicionante tem-
poral para a entrega de diñeiro prometida: a expropiación tería 
que realizala o Concello antes dunha data concreta, inicialmen-
te a do 30 de marzo de 1931, prorrogada logo ata o 30 de xuño 
e, finalmente, ata o 31 de decembro (p. 13). Escusado é dicir-
mos que esa expropiación non se produciu en ningún dos tres 
límites sinalados.

Logo de ser cesado como alcalde por decreto Santiago Sei-
jo en xaneiro de 1931, ocupou interinamente o posto Manuel 
López Pardo. Viñeron logo, como xa explicamos, os comicios 
do 12 de abril, a súa repetición en maio e o acceso á alcaldía 

de Ramón Villar Ponte. O «sotismo» ficaba totalmente varrido 
e un dos seus principais seareiros, Taladrid Catá, desanimado 
sen dúbida polo novo escenario político, presentou con data 
do 1 de agosto de 1931 a súa renuncia como representante xe-
ral na Península de VysuC ao presidente da entidade, Antonio 
Rodríguez Vázquez (pp. 59-61). Para soster a súa renuncia, Ta-
ladrid menciona tres causas: «mi salud resentida», «la vejez» e o 
compromiso expresado no folleto Progreso del distrito de Vivero 
de vincular o seu destino político ao de Soto Reguera (p. 59).        
A directiva da sociedade, en xuntanza extraordinaria, decidiu 
por unanimidade non aceptar a renuncia e razoou solucións 
para as tres causas alegadas (p. 60):

En su carta dicho señor nos dice que al faltarle el apoyo del 
señor Soto Reguera, nada puede hacer, y en este caso creemos 
que dicho señor está en un error, toda vez que cualquiera que 
sea el que represente en las Cortes a ese querido rincón, está 
en el deber de ayudarle, puesto no es política, sino bienestar 
y progreso lo que la Sociedad, por mediación de nuestro de-
legado, ansía.
Si como él dice en su carta, que la salud resentida y la vejez le 
impiden atender los intereses sociales como él quisiera, él tiene 
nuestra autorización para nombrar un auxiliar activo que le 
ayude en tan fatigosa tarea […].

Mais Taladrid, incapaz de asumir esa versatilidade que a di-
rectiva lle esixía á hora de dialogar con representantes políticos 
que non tivesen con el o especial vínculo que mantivera duran-
te lustros con Soto Reguera, encontrou axiña a maneira de facer 
oposición ás novas hexemonías locais viveirenses: converterse 
nun elemento con capacidade de obstaculizar a consecución do 
ansiado novo grupo escolar.

A visita a Viveiro no verán de 1931 do presidente de VysuC 
Antonio Rodríguez, asturiano de orixe pero con casa de seu en 
Magazos, contribuiría a modificar o escenario. Por boca do seu 

presidente, a devandita sociedade declarábase agora disposta, en 
contra do criterio de Taladrid (pp. 14 e 62), a subvencionar ata 
un cincuenta por cento a construción do novo edificio escolar.

No mes de setembro, o secretario municipal Pernas Peón 
entrevístase con Rodríguez Vázquez e con Taladrid e amósalles 
os planos arquitectónicos dun proxecto de reforma e adapta-
ción do antigo convento de San Francisco para funcionar como 
grupo escolar. Tal proxecto esperta nos dous indianos compra-
cencia e mesmo entusiasmo, segundo testemuñan as páxinas 
de Verdades como puños, nas que Taladrid escribe, esquecendo 
totalmente a súa inicial posición sobre a mellor idoneidade dos 
predios do Valado, que «cree esta propuesta la más acertada y 
conveniente» (p. 16). Logo de visitar o local e de recibir in situ 
«gratísima impresión» (p. 15), presenta con data do 22 de se-
tembro de 1931 en nome de VysuC un escrito dirixido ao Ple-
no municipal no que senta estas dúas premisas: a sociedade de 
instrución está disposta a financiar todo o gasto da obra que co-
rrespondería asumir ao Concello e, ao mesmo tempo, solicita a 
designación inmediata dun arquitecto oficial que informe can-
to antes sobre a legalidade e viabilidade da reforma (pp. 16-17).

O novo alcalde Eugenio Pérez Abadín, investido en outubro 
após a renuncia de Ramón Villar Ponte, non tarda en enviar á 
Dirección Xeral de Primeiro Ensino do Ministerio os oficios co-
rrespondentes, que Taladrid reproduce na súa obra (pp. 17-18). 
Ademais, o Pleno viveirense designa os concelleiros Ignacio 
Bosco e Higinio Varela para facer un seguimento axeitado do 
tema.

Así estaban as cousas cando o mesmo alcalde convidou o 7 
de decembro de 1931 ao propio Taladrid para que acompañase 
en persoa a comisión municipal que visitou as dependencias do 
antigo convento de San Francisco e mais a un predio dedicado 
a horta situado fronte ao asilo de anciáns, na avenida de Benito 
Galcerán, propiedade de Francisco Rivera Paz (popularmente 
coñecido como Pancho Louzao), a fin de sopesar as posibilida-
des de ambas as propostas como eventual localización do fu-

turo grupo escolar. Acompañaban esa comisión o inspector de 
ensino Luis Soto Menor e o arquitecto provincial Alfredo Vila 
López.

Após esa visita, plasmada en Verdades como puños no seu ter-
ceiro capítulo (pp. 19-22), a alternativa de reformar o antigo 
convento foi descartada de plano polo inspector educativo Soto 
Menor, para contrariedade de Taladrid, que non puido verse 
acompañado nesa ocasión nin polo presidente (Enrique Pernas) 
nin polo tesoureiro (Jesús Pernas González, Caladiño) da de-
legación viveirense de VysuC. Taladrid proferirá no seu folleto 
gravísimas acusacións contra o citado inspector (pp. 63-64), ao 
que chegará incluso a acusar de prevaricación (p. 89). Tamén 
poñerá en cuestión a profesionalidade e honestidade do arqui-
tecto provincial, ao suxerir que no seu informe se limitara a 
poñer o que lle ditaran previamente (pp. 29-30) e que o que 
buscaba, en realidade, era que VysuC o metese en nómina (pp. 
21-22). Coas propias palabras do indiano de Magazos (p. 19):

Lo vimos todo detenidamente, y desde el primer momento 
comprendí que tanto el señor Vila como el señor Soto Me-
nor venían preparados de antemano para no darlo por bueno, 
pues todo se les volvía decir que el Estado no daba dinero para 
adaptaciones. Y el señor Soto Menor llegó a afirmar que para lo 
que estaba bueno era para hacer un Instituto, a lo que yo ai-
radamente le contesté: «Si sirve para Instituto, ¿no sirve para 
secciones de Escuelas de instrucción primaria?».

Dado que a reforma e adaptación do antigo convento para 
grupo escolar non se vía practicábel e dado que estaba xa descar-
tada a posibilidade de expropiar os terreos situados entre as rúas 
de Porlier e do Valado, as autoridades municipais, encabezadas 
polo alcalde Pérez Abadín, e as educativas, representadas polo 
inspector Soto Menor, chegaron á conclusión de que a única 
alternativa que ficaba en pé era a adquisición do predio que ofre-
cía, por un prezo de 25 000 pesetas, o veciño Pancho Louzao.

Taladrid, pola contra, coidaba que a excesiva proximidade 
dese terreo ao asilo, ao matadoiro e ao cemiterio, por unha 
banda, a súa forma irregular, por outra, e aínda tamén o prezo 
requirido polo vendedor, que xulgaba excesivo, desaconsellaban 
investir na compra dese soar. En Verdades como puños atribuirá 
ao alcalde Pérez Abadín a decisión de optar por tal predio polo 
feito de non querer perder as instalacións do antigo conven-
to franciscano como dependencias «multiuso» para o Concello  
(p. 21). Ademais, interpretou que tanto o presidente da delega-
ción viveirense de VysuC, Enrique Pernas, como o da sociedade 
na Habana, Antonio Rodríguez, estaban negociando por detrás 
co Concello e aceptando a compra do terreo sen antes escoitar o 
informe que tiña que lles transmitir el mesmo, tras participar na 
xa amentada visita. O cuarto capítulo de Verdades como puños 
(pp. 23-26) reflicte estas suspicacias de Taladrid cara aos seus 
colegas, compartidas polo tesoureiro Jesús Pernas Caladiño.

Así e todo, por requirimento do alcalde Pérez Abadín e coa 
axuda do citado Jesús Pernas, Taladrid elaborou un documento 
para presentarlle ao Concello de Viveiro, no que especificaba 
as condicións en que VysuC coadxuvaría ao logro do novo gru-
po escolar. Esa proposición, ratificada en xuntanza pola dele-
gación viveirense da entidade (pp. 27-28), foi presentada coa 
salvagarda de que o seu contido tería que ser referendado pola 
directiva de VysuC na Habana. O Pleno municipal, en sesión 
ordinaria do 21 de decembro de 1931, aprobouna por unani-
midade (p. 26).

A proposta recollía, dito resumidamente, que VysuC com-
praría o predio; que a seguir llo cedería ao Concello; que este, 
ademais de sanear o soar, construír un fechamento e preparar 
os accesos, solicitaría unha subvención ao Estado para edificar 
nese terreo o novo grupo escolar, e que, unha vez construído, 
VysuC o dotaría convenientemente con mobiliario e material 
de ensino. Marcábase como prazo de entrega do soar ao Con-
cello o mes de xaneiro de 1932 e dábanselle catro anos a aquel 
para polo menos ter comezada, se non concluída, a obra. Se así 

non for, ficaría sen efecto o compromiso co Concello e a enti-
dade recuperaría a propiedade do soar adquirido.

Obxectivamente, a situación semellaba encarrilada. A direc-
tiva de VysuC na Habana, na sesión extraordinaria do 18 de 
xaneiro de 1932 e por proposta do socio José Bahamonde, mo-
dificou parcialmente os termos do compromiso co Concello de 
Viveiro, mais fíxoo en sentido favorecedor: a entidade acordou 
por unanimidade que non só cubriría os gastos de adquisición 
do soar (25 000 pesetas) e a dotación de mobiliario e material 
do novo Grupo (calculada en 30 000 pesetas), senón que ache-
garía tamén outras 75 000 pesetas máis para os gastos de cons-
trución do edificio. A xunta xeral extraordinaria da sociedade 
reunida o 1 de febreiro de 1932 ratificou, por maioría de votos, 
este acordo da directiva (pp. 37-38) e a delegación viveirense 
de VysuC, agora presidida por Benigno Villarquide Baños, en 
substitución de Enrique Pernas, tomou nota na súa xuntanza 
do 9 de abril de 1932 do aprobado na Habana (pp. 41-43).

Importa subliñar que nesas xuntanzas dos órganos de VysuC 
en Cuba, por proposta do socio López Veiga e como se recolle 
en Verdades como puños (p. 35), tamén se acordou o seguinte:

[…] comunicar a nuestro Delegado general señor Taladrid y 
al presidente de la Delegación señor Enrique Pernas, que en 
el futuro no tomen acuerdo alguno, cuando de inversiones se 
trate, sin antes conocer la opinión de esta Junta directiva, para 
evitar desavenencias entre los componentes de esta institución, 
que a la postre redundan en perjuicio de los intereses sociales.

Este «tirón de orellas», se se nos permite o coloquialismo, 
por parte da directiva de VysuC dificilmente podía ser asumido 
sen máis polo fundador da entidade. Ramos Riguera defendeu 
o proceder de Taladrid, pero este, doído no máis profundo do 
seu amor propio ao verse criticado polos dirixentes dunha en-
tidade na que tanto fixera e pola que tanto traballara, acabaría 
por presentar por segunda vez a súa renuncia a todos os cargos 

en VysuC a finais de xullo de 1933, mediante unha carta que foi 
publicada integramente polo Heraldo de Vivero59. Como pode 
comprobarse na lectura de Verdades como puños (pp. 61-62), Ta-
ladrid non se privaría tampouco de culpabilizar da súa drástica 
decisión, dalgún xeito, ao entón presidente Antonio Vázquez.

Cando xa estaba fraguado o compromiso de VysuC co Con-
cello de Viveiro a respecto da construción do novo grupo esco-
lar, o xa citado Enrique Pernas apresurouse a escribir á directiva 
na Habana para facela consciente de que Taladrid, desdicíndose 
do acordado, pretendía seguir poñendo reparos ao proceso so-
bre a base da presunta falta de idoneidade do soar de Rive-
ra Paz e que iso estaba a causar xa «una cierta animadversión» 
en certos sectores contra a entidade. En Verdades como puños                     
(p. 27), Taladrid descualificou eses reproches do citado Pernas 
(pp. 27-31) e quixo xustificar a mudanza de criterio pola súa 
parte, pretextando que cando lle propuxera ao Concello o com-
promiso antes explicado, fora en realidade porque chegara

a un punto de transigencia máxima, decidiéndome a propo-
ner a la Sociedad lo que antes y después reputé como error. 
Francamente confieso mi equivocación al aceptar por mi parte 
ese solar que no reunía las condiciones que la ley estima indis-
pensables. Fué debida a una debilidad mía de dejarme llevar 
por los acontecimientos […] y de eso hube de arrepentirme 
tiempo después […] al ceder a la insistente actitud de los que, 
dando de lado los intereses sociales miraron solamente con-
veniencias particulares y su propia vanidad, sacrificando mi 
punto de vista para que no lo creyesen escollo, como decían, 
y no viesen en mi actitud una dificultad mayor, fué cuando 
realmente me equivoqué.

O proceso do novo grupo escolar entraría así nun impasse 
ao longo de todo 1932: había un soar dispoñíbel, o que ofrecía 

59 Cf. Heraldo de Vivero, n.º 1118, 5.8.1933.

Rivera Paz por un prezo de 25 000 pesetas, pero o Concello 
non dispuña de liquidez para mercalo e, xa que logo, non po-
día ofertalo ao Ministerio de Instrución Pública para que este 
aprobase a construción nel do novo grupo escolar, que paga-
rían a medias Concello e VysuC. Taladrid Catá, alegando que 
a sociedade de instrución non lle outorgara aínda o poder para 
realizar a correspondente xestión bancaria ou poñendo outras 
condicións sobre a marcha, demorou unha e outra vez a entrega 
efectiva á Corporación municipal desas 25 000 pesetas.

O propio Taladrid dirixiu unha carta ao alcalde Pérez Abadín 
desde a súa residencia madrileña no 31 da rúa O’Donnell o 27 
de xaneiro de 1932 (pp. 36-37) para denunciar que o prezo que 
se pedía polo predio era excesivo, para criticar con expresións 
xenófobas a actitude do vendedor Rivera Paz («emplea ese señor 
en los medios de venta unos procedimientos, que los gitanos se 
quedan pequeñitos») e para reclamar un novo informe da Inspec-
ción educativa que certificase a idoneidade do soar, aínda que el 
mesmo xa lle adiantaba ao alcalde que «dado lo cercano que está 
el Cementerio, si ahí [Viveiro] hay el respeto a las leyes que hay 
aquí [Madrid], esa huerta no sirve para ese fin».

Pouco tempo despois, o concelleiro e alcalde accidental Hi-
ginio Varela dirixiuse por carta do 6 de abril de 1932 a Taladrid 
(pp. 43-44) para explicarlle que xa existía un informe favorábel 
sobre o soar da polémica (o emitido no seu día polo arquitecto 
provincial e avalado polo inspector Soto Menor) e que, polo 
tanto, nada impedía que o proceso se puxese en marcha sempre 
e cando entregase sen máis dilacións o diñeiro para a compra:

Como usted comprende, toda dilación en este asunto nos acarrea 
cada vez mayor perjuicio, pues en esta ocasión teníamos prepara-
do el terreno para la construcción del edifico y que ésta se lleve 
pronto a feliz término, por lo que nuevamente le ruego que de 
no poder asistir usted, comisione a uno de su confianza para que 
aporte las 25.000 pesetas para la adquisición del solar, establecien-
do en la escritura las condiciones acordadas, o que usted quiera.

Tengo sumo interés en que dentro del plazo de ocho días se 
pueda realizar el asunto, y todo depende del otorgamiento de la 
escritura, pues de negarse usted en absoluto a entregar la canti-
dad que acordó la Sociedad, el Ayuntamiento verá la forma de 
adquirir el solar por los medios que legalmente pueda adoptar.

Na resposta a esta carta (pp. 44-45), Taladrid insistía na falta 
de idoneidade do soar en cuestión, descualificaba os informes 
do inspector Soto Menor, especulaba coa opción alternativa de 
adquirir algún terreo noutra zona de Viveiro (no Cristo dos 
Malates) e, en definitiva, non daba resposta satisfactoria ao re-
quirimento para entregar en persoa o diñeiro para a compra ou, 
de ser necesario, comisionar a alguén para que o fixese.

Noutra carta privada a Higinio Varela, con data do 8 de 
abril, Taladrid queixaríase do maltrato que as súas múltiples 
propostas sobre os máis diversos temas recibían por parte da 
alcaldía (pp. 45-46) e aínda engadiría como requisito previo 
para el facer entrega do diñeiro ao Concello que este asumise o 
custo de certas obras de reparación que se debían efectuar nas 
escolas de Boimente e Valcarría (p. 45, maiúsculas no orixinal):

Representando yo la Sociedad, no puedo pagar nada sin que 
antes se nos pague a la Sociedad lo que se nos debe, y si hu-
biese buen deseo, esas obras ya debían de estar hechas, y no las 
comenzaron aún, y es por lo tanto UNA CUESTIÓN PRE-
VIA el hacer esas obras, antes de yo hacer ningún pago por la 
Sociedad. Esto es de sentido común, y mucho me temo que 
el nuevo Grupo Escolar, que pensamos hacer, sea sometido al 
mismo abandono en que tienen todos los edificios cuya con-
servación está al cuidado de ese Ayuntamiento […].

Higinio Varela, en nova carta datada o 19 de abril de 1932, 
imploroulle literalmente a Taladrid que cesase na súa actitude 
de obstrución e que entregase dunha vez por todas o diñeiro 
comprometido por VysuC (pp. 49-50):

[…] el deseo del Ayuntamiento y de este pueblo es que se dé 
cumplimiento al acuerdo de Vivero y su Comarca entregando 
usted las 25.000 pesetas para el solar indicado para el Grupo 
Escolar; por eso yo, como buen vivariense, le ruego una vez 
más que deponga su actitud y acceda a los deseos del Ayunta-
miento y de la Sociedad, porque así se podrá llegar más pronto 
a conseguir el fin deseado por todo el pueblo. Según los infor-
mes técnicos, el solar es bueno, y si hay diferencia de precio de 
lo que aporta la Sociedad ya lo abonarán como tiene acordado; 
pues de lo contrario aun haciendo un gran esfuerzo, tendrá 
que adquirirlo el Ayuntamiento o quedar sin Grupo escolar, 
que eso sería lo más lamentable.

Na súa nova resposta, con data do 22 de abril de 1932, Ta-
ladrid insistiulle a Varela nas súas negativas e atribuíu a respon-
sabilidade última da parálise do proxecto aos presuntos incum-
primentos por parte do propio Concello (pp. 50-51):

Ninguna animosidad tengo contra ese Ayuntamiento, pero 
es menester que él se dé cuenta de mi responsabilidad para 
con la Sociedad haciendo una compra que luego no sirva.                      
Y el Ayuntamiento debe de agradecer mi prudencia de evitar 
esa compra, no sirviendo para ese fin.
Vivero tendrá el Grupo escolar, pero dudo mucho por las razo-
nes que le expuse en mi carta privada anterior que sea el actual 
[Concello] el que coopere a su construcción, pues no cumple 
nada de lo que tiene acordado […].
Usted vió la carta del señor Inspector-jefe de Lugo, y ese señor 
no dice de una manera precisa que el solar sirve; esa afirmación 
que hace el Ayuntamiento, que según los informes técnicos 
que ese solar es bueno, yo afirmo que no tiene ese informe, y 
porque unos señores crean que lo tienen sin tenerlo, no meto 
yo a la Sociedad en esa compra ni al Ayuntamiento en un solar 
que no sirve, mientras no se me pruebe lo contrario.

O alcalde Pérez Abadín, logo de ser informado destes razoa-
mentos e pretextos por parte de Taladrid, formou e reuniu unha 
ampla comisión cidadá, integrada por concelleiros, mestres, 
pais de familia, párrocos e representantes de diversas entidades 
sociais (o Sindicato de Oficios Varios, o Centro Vivariense, o 
Colexio Insigne…), e co seu apoio enviou o 7 de maio de 1932 
ao director xeral de Primeiro Ensino un completo memorial 
explicativo, formado por varios documentos, que o propio Ta-
ladrid non dubidaría en reproducir tamén na súa obra (pp. 51 e 
ss.). Nese informe, tras dar conta da necesidade do novo grupo 
escolar e das xestións realizadas ata o momento, sinalábase ex-
presamente (p. 52):

La Sociedad de Instrucción Vivero y su comarca de la Habana 
acordó contribuir para esta obra con 100.000 pesetas, o sean 
25.000 para la adquisición del solar y 75.000 para subvencio-
nar la construcción del Grupo; pero el Representante de di-
cha Asociación en España, señor Taladrid, no ha entregado las 
25.000 pesetas para la adquisición del solar, por lo que no se 
pudo aún otorgar escritura de compra-venta, por alegar aquel 
que no estima bastantes los informes de los técnicos.
El Ayuntamiento y el pueblo en general, aquí representados, 
desean ir inmediatamente a la construcción del indicado Gru-
po escolar, con la subvención del Estado, a fin de remediar la 
situación crítica de esta población, tanto por la falta de escue-
las, que desde hace tiempo se nota, como por el paro obrero 
que cada día va en aumento, por lo que a V.S.I.
SUPLICAN que, con vista de los planos, condiciones del so-
lar y demás informes que se acompañan, se digne aprobar el 
informe de los señores presidente del Consejo Provincial y ar-
quitecto, teniendo por bueno el solar señalado, en la seguridad 
de que es el mejor de la localidad, para que el Ayuntamiento 
pueda con la urgencia debida instruir el expediente que ha de 
elevar a ese Ministerio, según previene el Real Decreto de 10 
de Julio de 1928.

Taladrid considerou que tal informe non tiña outra inten-
ción que «lograr a toda costa dictamen favorable de la huerta 
de Rivera para solar del Grupo escolar» (p. 55). Acto segui-
do, escribiu o 27 de maio de 1932 unha carta ao ministro de 
Instrución Pública, Fernando de los Ríos (p. 56), instándoo a 
que ordenase á súa Oficina Técnica facer canto antes un novo 
informe sobre o polémico soar para resolver a dúbida sobre a 
súa idoneidade. O director xeral dese Ministerio, Rodolfo Llo-
pis, ordenou entón ao arquitecto escolar Ramiro Sáiz Martínez 
que se trasladase a Viveiro e que procedese a informar sobre o 
aludido soar (p. 57). Paralelamente, Taladrid cruzou correspon-
dencia a comezos de xuño co célebre cacique lugués José Be-
nito Pardo, máis que nada para asegurarse de que o arquitecto 
provincial Alfredo Vila mantiña a opinión emitida no seu día, 
favorábel ao soar como localización do novo centro educativo 
(pp. 56-57).

O informe do citado Ramiro Sáiz, datado en Santander o 2 
de xullo de 1932, por unha banda sinalaba que o soar «reúne 
inmejorables condiciones en general para la construcción de 
un Grupo escolar, especialmente por estar bien soleado, con 
hermosas vistas sobre la ría, entre espléndidas huertas y per-
fectamente saneado, con alguna elevación sobre la carretera», 
mais, pola outra, entendía que non gardaba distancia suficiente 
a respecto do cemiterio, polo que incumpría a instrución técni-
co-hixiénica relativa á construción de escolas do 31 de marzo de 
1923. Por esa razón, concluía, o soar proposto debía declararse 
«inadmisible» (pp. 57-58).

En Verdades como puños (p. 58), Taladrid aférrase a ese dita-
me do arquitecto Sáiz para xustificar a súa actitude de obstru-
ción: «Tenía yo, pues, razón sobrada en mantenerme impasible, 
en no acceder a tantos lazos tendidos». Claro que o indiano 
opera pro domo sua unha mudanza case imperceptíbel, pero 
significativa, do adxectivo cualificativo empregado orixinaria-
mente polo arquitecto, ao transformar un «inadmisible» nun 
«inservible».

O secretario do Consello local de 1º ensino e representante 
da Asociación de Mestres, Ángel Fraga Orosa, docente na esco-
la de Vieiro, publicou en xuño de 1933 un artigo no Heraldo 
no que colocaba na Corporación a responsabilidade do impasse 
que se vivía e exculpaba expresamente a Taladrid (Fraga Orosa 
1933):

Es realmente incomprensible la apatía suicida que están obser-
vando en Vivero todos aquellos elementos que de algún modo 
podían contribuir a la construcción del tan ansiado Grupo es-
colar.
No hay razón posible para afirmar que debido a la intransigen-
cia del Sr. Taladrid, esté paralizado el asunto de mayor impor-
tancia para Vivero […].
Yo […] tengo la obligación moral de denunciar ante la opi-
nión pública, el abandono inconcebible en que la corporación 
municipal tiene este asunto. Porque el Ayuntamiento de Vi-
vero tiene medios sobrados para hacer frente a todos cuantos 
inconvenientes se presenten, poniendo, por parte de todos, un 
poco de diligencia y buena fé. No basta llevar al libro de Actas 
acuerdos más o menos hermosos si después nadie se preocupa 
de hacerlos cumplir.
En el mes de febrero, el Consejo local de Primera Enseñanza, 
solicitó del Ayuntamiento la creación de seis Escuelas. La Cor-
poración, por unanimidad, acepta la petición y es hoy el día en 
que todavía no se hizo el oportuno expediente. […]
¿Consentirá nuestra primera Corporación republicana haber 
pasado por el Ayuntamiento y no dejar la más mínima prueba 
de su amor por la cultura, cuando ésta fué la bandera que enar-
bolaron para conquistar sus puestos? Sinceramente, no lo creo.

Estaba xa moi asentada daquela en diversos sectores da so-
ciedade viveirense a fundada sospeita de que na actitude de Ta-
ladrid residía a chave fundamental da situación de parálise que 
o proceso do novo grupo escolar vivía. O propio Fraga Orosa 

habería comprobalo directamente ao pouco tempo, a comezos 
de 1934, cando o de Magazos, tentando poñer un novo pau na 
roda, descualificou (pp. 97-98) o inxente traballo de elabora-
ción en apenas uns días dun completo censo escolar de Viveiro 
realizado polo directivo da Asociación de Mestres coa axuda dos 
funcionarios do xulgado municipal.

O terceiro intento, e definitivo ao cabo, desenvolveuse entre 
mediados de 1933 e comezos de 1935. As xestións do viveirense 
Antón Villar Ponte, deputado no Congreso pola ORGA, per-
mitiron localizar nas dependencias do Ministerio de Instrución 
Pública en Madrid o informe técnico negativo sobre o soar para 
o novo grupo escolar de Viveiro que estaba a causar a parali-
zación do proxecto a nivel ministerial, informe que, como xa 
sabemos, fora elaborado a instancias de Taladrid Catá.

A revelación pública dese documento e, polo tanto, das ma-
nobras obstrucionistas por parte de Taladrid desatou a ira de 
moitos sectores contra el. Converteuse por iso mesmo no bran-
co de recriminacións que el mesmo cualificaría como «inmunda 
campaña que contra mí desataron aquellos para quienes yo fuí 
escollo de sus planes ruines» (p. 58) e que tentaría contrarrestar, 
precisamente, coa publicación de Verdades como puños.

Figuras que saíran publicamente á palestra anteriormente 
para defender a falta de responsabilidade de Taladrid na situa-
ción de parálise do proxecto, como o citado Fraga Orosa, non 
tardaron en rectificar a súa avaliación e sumarse ao coro dos 
críticos co fundador de VysuC. Entre estes destacaban o propie-
tario do soar en cuestión, Rivera Paz, que enviou varias «Cartas 
abertas» á prensa (non conservadas, infelizmente) e padeceu 
por iso as iras de Taladrid en varios parágrafos de Verdades como 
puños (pp. 76-79), e o político Santiaguito, que empregou para 
descualificar o de Magazos as columnas dos sucesivos xornais 
que promoveu neste período (Vox Pópuli, Faro Vivariense…) e 
foi destinatario por ese motivo do quiñón máis avultado das 
descualificacións que Taladrid inseriu na «Segunda parte» do 
seu libro (pp. 95 e ss.).

Relanzado en todo caso o proceso burocrático, ao que axiña 
se sumou tamén a reivindicación dun centro de ensino secun-
dario na vila60, o novo grupo escolar comezou a tomar visos de 
realidade. Taladrid, desprovisto xa do cargo de representante 
de VysuC, non deixou de estar presente así e todo en varias 
das xuntanzas mantidas ao longo do derradeiro trimestre de 
1933 pola Comisión pro-Grupo Escolar e Instituto de Secun-
daria, que se constituíu o 27 de outubro dese ano, integrada 
por boa parte das entidades representativas do municipio e que 
pretendía servir de apoio ao Concello para a consecución desas 
infraestruturas educativas (p. 96).

O choque de pareceres no seo desa Comisión nunha xun-
tanza realizada o 10 de decembro de 1933 entre Fraga Orosa e 
Taladrid Catá a propósito do censo escolar elaborado por aquel 
(pp. 97-98) non foi máis que un anticipo da rabiosa polémica 
que se trabaría entre o de Magazos e o novo alcalde de Viveiro, 
José Santiago Seijo, quen asumiu ese posto o 6 de abril de 1934. 
Taladrid referirase a el en Verdades como puños como «ese noci-
vo personajillo que campea en la más baja política vivariense»                                
(p. 99), lembrará favores pasados que disque lle debía (pp. 153-
-154), dirixiralle acusacións de nepotismo, enchufismo e mala 
xestión (pp. 159-161) e denunciará que desde a «esfera oficial» 
desatara «una sañuda persecución, toda una serie de molestias, 
vejámenes y atropellos» (p. 151) propias dun «caciquismo feroz». 
O contido do seu libro, engadía Taladrid, publicado «en estos 
momentos de debilidades y claudicaciones», probaría que «toda-
vía hay hombres dignos y honrados que cumplen con su deber, 
sin hacer caso de la persecución que desde el Ayuntamiento se 
hacía contra mí para rendirme, lo que no lograron» (p. 166).

60 Á vista do decreto publicado na Gaceta o 27 de xuño de 1933, sobre a creación 
de centros de segundo ensino, a Corporación viveirense, na sesión extraordinaria do 
4 de xullo de 1933, acordou por unanimidade ofrecer gratuitamente ao Ministerio 
o edificio do antigo convento de San Francisco, na súa planta alta para instituto de 
segundo ensino e na súa planta baixa para escola de formación profesional (Cf. He-
raldo de Vivero, n.º 1114, 8 de xullo de 1933).

Entre tanto, Santiaguito, acompañado dunha representa-
ción reducida da amentada Comisión pro-Grupo Escolar, na 
que figuraban o secretario municipal Pernas Peón, o presidente 
da Unión de Comerciantes José Pumar, os irmáns Ramón e 
Melitón Cortiñas e o mestre Fraga Orosa, consegue reunirse en 
Madrid en maio de 1934 co novo ministro de Instrución Pú-
blica Filiberto Villalobos González, grazas ás xestións que nese 
sentido realiza o deputado lerrouxista por Pontevedra e inspec-
tor educativo José López Varela, natural de Ramil (Lugo), e 
logra desbloquear definitivamente o asunto da presunta falta de 
idoneidade do soar de Rivera Paz (pp. 99-100).

Cando o 27 de xuño de 1934 ten lugar nas dependencias do 
concello unha xuntanza para dar conta pública da feliz nova, 
Taladrid Catá, que continuaba sen entregar as 25 000 pesetas 
prometidas por VysuC para a compra do soar, non acode en 
persoa, alegando motivos de saúde (p. 100). Unha represen-
tación dos reunidos no concello vai ata a súa casa en Magazos 
para falar con el en persoa e comunicarlle que Rivera Paz mes-
mo está disposto a rebaixar o prezo de venda, mais Taladrid evi-
ta recibila e persiste na súa negativa a entregar ningún diñeiro.

O ministro Villalobos aprobou finalmente a construción do 
grupo escolar de Viveiro, composto de seis seccións para nenas 
e outras tantas para nenos, o 1 de outubro de 1934 (Gaceta do 
3 de outubro de 1934, pp. 88-89), e adxudicou as obras corres-
pondentes cun orzamento de 293 115 pesetas.

Foi entón a propia directiva de VysuC a que desde A Ha-
bana informaría ao alcalde viveirense, mediante carta do 10 de 
novembro de 1934 remitida polo presidente José López Me-
néndez e polo secretario Tomás Barreiro San Isidro, que na 
xunta xeral realizada pola entidade o 21 de febreiro anterior se 
revogara o acordo do 1 de febreiro de 1932 sobre a súa achega 
financeira para o novo grupo escolar, baseándose en «el hecho 
de transcurrir más de dos años sin poder llegar a un acuerdo y 
no haber sido aceptadas ni cumplidas las condiciones estipula-
das en la oferta» (p. 101).

Privado da vía de financiamento complementaria que       
representaría VysuC se mantivese o seu compromiso, o Con-
cello presidido por José Santiago tivo que afrontar a parte que 
lle correspondía do investimento para o novo grupo escolar 
(compra do soar mais construción) subscribindo un préstamo 
co Banco de Crédito Local a trinta anos, ao interese anual do 
6,60 % e por valor de 71 500 pesetas, que representaban apro-
ximadamente o 25 % do total do importe das obras, mentres 
que quedou en mans do Ministerio de Instrución Pública cu-
brir o resto do orzamento (pp. 109-112).

A primeira pedra colocouse finalmente no verán de 1935. 
Ao fío desa cerimonia, da que deu conta o Heraldo de Vivero no 
seu exemplar do 13 de xullo dese ano, ouvíronse voces na pren-
sa local a favor de bautizar o novo centro educativo co nome 
do alcalde, José Santiago, por consideralo principal artífice da 
conquista desa infraestrutura, a pesar da férrea oposición que 
lle fixera Taladrid. Mais a idea ficou axiña esquecida coas turbu-
lencias que se sucederon no plano político estatal e coa propia 
destitución de Santiaguito, en setembro de 1935. Aínda que 
foi reposto en xaneiro de 1936, sería cesado após o triunfo das 
candidaturas frontepopulistas nos comicios xerais de febreiro. 
Desde entón e ata o comezo da guerra exercería como alcalde 
o galeguista Balbino Cerdeiras Rey, que pagaría coa vida poste-
riormente, a mans dos fascistas, tal compromiso.

O estoupido da guerra e o emprego provisorio do edificio 
como hospital de campaña fixeron que a inauguración do gru-
po escolar como centro educativo só puidese afrontarse a par-
tir de 1943, xa ferreamente implantada a ditadura franquista. 
Pouco despois de entrar en funcionamento, foi bautizado como 
«Grupo Escolar Pastor Díaz».

OS ANTAGONISTAS DE TALADRID CATÁ

No transcurso dos debates sobre o proxecto dun novo grupo 
escolar para Viveiro, romperon lanzas publicamente en defen-

sa de Taladrid diversas figuras, como o xa amentado Tomás 
Riguera Ramos ou o escritor natural de Castropol Federico 
Mediante Noceda (pp. 79-86). Mais lendo Verdades como pu-
ños compróbase tamén como, en defensa propia, o de Magazos 
atacou, criticou, recriminou e descualificou non poucas figuras 
do tecido institucional e societario do Viveiro da época e aínda 
doutras instancias administrativas e gobernamentais, respon-
sabilizándoas de diversas omisións, pexas e defectos na xestión 
do amentado proxecto. É por iso que coidamos útil ofrecer-
mos, seguindo a orde alfabética como criterio organizador, 
algunha información contextualizadora arredor da identidade 
deses principais antagonistas do indiano de Magazos no trans-
curso da polémica en cuestión.

• Ángel Fraga Orosa. Natural de Goiriz (Vilalba), onde veu 
ao mundo o 1 de febreiro de 1898, estaba emparentado con 
Manuel Fraga Bello (pai de Fraga Iribarne e primeiro alcalde 
franquista da localidade, ao comezar a guerra do 36). Obtivo 
o título de mestre en 1917 e exerceu en escolas de Santaballa 
e Chavín antes de tomar destino definitivo na escola de Vieiro 
(Viveiro), en setembro de 1930. Secretario en 1928 da Aso-
ciación de Mestres Nacionais do Partido de Viveiro, estreito 
colaborador de Felipe Carnicer na posta en marcha en 1929 
da Biblioteca Popular Circulante e afiliado á Federación de 
Ensino do sindicato UXT, en outubro de 1930 exerceu como 
presidente da Liga Agraria del Landro. Tamén destacou pola 
súa colaboración na prensa de significación republicana, como 
o quincenal Faro Villalbés. Elixido presidente da xa citada Aso-
ciación de Mestres e tenente de alcalde por Izquierda Republi-
cana na corporación que presidía desde os comicios de febreiro 
de 1936 o galeguista Balbino Cerdeiras, unha vez desatada a 
Guerra Civil Ángel Fraga foi detido polos falanxistas en Vilal-
ba o 28 de xullo e trasladado ao cárcere de Lugo. Nesa cidade, 
tras padecer a farsa xudicial da Causa 814/36, foi sentenciado 
a morte o 1 de decembro e finalmente fusilado o día 17 dese 
mesmo mes.



74 Emilio Xosé Ínsua

• José M.ª Pereda Álvarez. Natural de Verín, onde naceu en 
1892, estudou Maxisterio e comezou exercendo na localidade 
de Porqueira (1914). Destinado en Viveiro a partir de 1922, 
aquí dirixiu a escola graduada que tiña o seu local no anti-
go convento de San Francisco e colaborou coa sección «Notas 
del Magisterio» e con poemas en galego no Heraldo de Vivero. 
Concelleiro durante a ditadura primorriverista (1927), impli-
couse xa no primeiro intento de consecución do grupo escolar e 
alentou, con outros colegas de profesión como Felipe Carnicer, 
Gumersindo Gastiasoro, Modesto Grandío Parapar etc., tanto 
a fundación da Asociación de Mestres, da que foi directivo, 
como a posta en marcha da xa amentada Biblioteca Popular 
Circulante. En 1929 publicou en Lugo o folleto Cuestiones del 
Magisterio. En perro flaco…, que contén diversas reivindica-
cións profesionais e laborais como mestre, e ao ano seguinte 
en galego o libro de narrativa Aos contos. Durante o período re-
publicano militou na ORGA e foi, moi probabelmente, quen 
escribiu o folleto Pulverizando insidias…, editado en Lugo en 
1936 como resposta ás Verdades como puños de Taladrid Catá, 
como logo diremos. A guerra sorprendeuno de vacacións en 
Verín e foi apartado provisionalmente da docencia. A partir de 
1943 deu clases particulares na Academia Verinense. Escribiu 
na posguerra diversos traballos sobre léxico e folclore, como 
o titulado «Aportaciones léxicas y folklóricas al estudio de la 
lengua gallega», publicado na revista portuguesa Douro Litoral 
en 1953. Finou en 1960.

• Eugenio Pérez Abadín. Casou con Consuelo Cociña Cas-
tiñeiras en 1932 e morreu en Covas en 1961. Sucedeu na alcal-
día de Viveiro a finais de 1932 a Ramón Villar Ponte cando o 
galeguista dimitiu do cargo. Desde esa responsabilidade viuse 
involucrado na polémica que se suscitou arredor do proxecto 
de novo grupo escolar, e foi manifesta a súa falta de empatía 
con Taladrid Catá. José Santiago substituíuno no cargo a finais 
de 1933. Cando o propio Santiaguito foi deposto o 17 de se-
tembro de 1935, Pérez Abadín retornou á alcaldía viveirense, 

aínda que por escasos meses, pois Santiaguito recuperouna en 
xaneiro de 1936.

• Francisco Rivera Paz (Pancho Louzao). Esposo de Josefi-
na Balseiro Sanjurjo e dono do soar en que finalmente habería 
de se edificar o grupo escolar, converteuse en protagonista da 
polémica ao contender publicamente na prensa local con Ta-
ladrid Catá arredor da idoneidade e do prezo que pagar pola 
súa propiedade. Sabemos que realizou a finais de 1930 unha 
viaxe a Cuba coa súa esposa61 e que durante a guerra achegou 
cincuenta pesetas á «colecta patriótica» para financiar a adqui-
sición do aeroplano «Lugo»62, cousa que tamén fixo o seu nou-
trora antagonista Taladrid.

• Antonio Rodríguez Vázquez (Magazos, 1862 – A Habana, 
1952). Presidente de VysuC durante boa parte do período en 
que se produciu a polémica do grupo escolar, emigrara en 1879, 
con dezasete anos, á Habana, onde comezou traballando como 
mozo de almacén (vide Fernández 2015 e 2017b). Casado con 
Lucila Cintra Rojas, coa que tivo tres fillos (Noemí, Antonio 
Helier e Gustavo), fundou en Caibarién en 1899 a súa primeira 
empresa, en sociedade con Marcelino Cantera e dedicada aos 
materiais de construción: Rodríguez Cantera & Cía. Presidiu 
en 1909 o Centro Galego desa localidade e asociouse nela con 
Higinio Pita Núñez para fundar outra empresa de exportación e 
importación. En 1915 ocupaba a presidencia dunha importante 
central de compras. Posteriormente, xa instalado na Habana      
e nacionalizado cubano, foi destacado accionista de varias com-
pañías azucreiras, dunha fábrica de cervexa, da Inmobiliaria Itá-
lica (propietaria de varios teatros), da compañía de seguros La 
Metropolitana e da Nueva Fábrica de Hielo. Ademais, ergueu 
o emblemático Edificio Rodríguez Vázquez, en cuxos baixos 
se instalou o suntuoso Teatro América. En 1936, presidindo 
o Centro Galego, adheriuse á causa franquista, acompañado 

61 Cf. Heraldo de Vivero, n.º 981, 13.12.1930.
62 Cf. Heraldo de Vivero, n.º 1282, 17.10.1936.



76 Emilio Xosé Ínsua

polo falanxista muxián Cayetano García e por Rodríguez Lan-
za, natural de Barreiros. Contra o seu dominio da institución 
preséntase o 1 de xaneiro de 1939 a candidatura de Hermandad 
Gallega, apoiada en persoa por Castelao e Luís Soto. Boa parte 
do seu herdo foi expropiado pola Revolución cubana en 1959 
e os seus descendentes, exiliados inicialmente en Miami, acaba-
ron regresando á Península en 1961.

• José Santiago Seijo (1877-1945). Natural de Covas, foi 
procurador dos Tribunais, con despacho na rúa Margarita Par-
do de Cela. Por volta de 1912 liderou a facción maurista do 
conservadorismo local e exerceu como director do semanario El 
Vivariense na súa derradeira época (1913-1915). Segundo Pé-
rez Rodríguez (1999), posuidor dalgúns exemplares do rotativo 
non dispoñíbeis aínda para consulta pública, a liña editorial 
incluía artigos xermanófilos, ataques ao alcalde José Marqués, a 
inserción de lemas antisotistas («No transigimos: ¡Afuera Pepe 
Soto!»; «Por Vivero y por su honor: ¡Adelante contra Soto!»…) 
e o lanzamento de acusacións contra ese bando por promover o 
asasinato a tiros en Landrove do exalcalde Muíño Cora.

A condición de maurista levou á alcaldía a Santiaguito, por 
real orde, entre novembro de 1913 e agosto de 1914, para de-
cepción dos «sotistas», os seus acérrimos adversarios. Detido e 
procesado por presuntos delitos cometidos no desempeño do 
cargo, resultou varios anos máis tarde definitivamente absolto. 
Para defender a súa inocencia, alén de para atacar a política de 
Soto Reguera, fundou e dirixiu o semanario Verdad y Justicia, 
que editou un total de 141 números entre o 29 de maio de 
1915 e o 9 de febreiro de 1918 e no que foron moi frecuentes 
os ataques contra Taladrid Catá63.
63 Sirva de exemplo este solto, inserido no número 22 de Verdad y Justicia (23.10.1915): 
«Al activo D. Justo Taladrid le estorba la actividad ajena. Él que, abusando de la Re-
presentación de Vivero y su Comarca, repartió unas desdichadas hojas de propaganda 
sotista, plagadas de injusticias e INSULTANDO a España como Nación, no puede con-
sentir que Liga Agraria del Landro, sin injuria para nadie, exponga al público cartelones 
condensando aspiraciones eminentemente populares. Y, en un arranque de… agrofobia, 
por su propia mano públicamente rasgó uno que en Magazos habla sido fijado. Ya lo 

En xuño de 1918, actuou como procurador do empresario 
José Barro Polo nun preito que este trabou por invasión de te-
rreo no monte de Encruceladas contra Francisco García e a Hi-
dro-Eléctrica Vivariense S. A., empresa esta última fundada e 
financiada maioritariamente por Taladrid Catá. Nesa ocasión, 
Taladrid saíu triunfante, pois o xuíz rexeitou a demanda64.

Ao pouco de comezada a ditadura de Primo de Rivera e a 
despeito da súa destacada implicación política no período an-
terior, Santiaguito conseguiu o posto de secretario na Corpora-
ción municipal, da que formou máis tarde parte tamén como 
concelleiro. O 14 de xaneiro de 1930, iniciada a Dictablanda, 
foi designado de novo por real orde alcalde de Viveiro. Con 
tal motivo, tributóuselle un banquete no Hotel Villa de Ve-
necia. Nesa ocasión, o correspondente de La Voz de Galicia 
(18.5.1930) definiuno como «procurador integérrimo, hombre 
de intachable honradez, defensor y protector de las clases hu-
mildes, siendo su arraigo de tal valía que dificilmente se en-
contraría otro de sus excepcionales cualidades para la Alcaldía». 
Puxo o ramo aos discursos nese acto, repárese, Ramos Riguera, 
«marcando con frases galanas, la orientación acertada, la honra-
dez intachable y el recto criterio que adorna a D. José Santiago, 
felicitando a los vecinos por la designación acertada de tan buen 
alcalde y tan buen ciudadano».

Nesa época, Santiaguito alentou a publicación de varios 
xornais. O primeiro deles foi La Voz del Pescador (1930-1931), 
que polemizou co Heraldo, dirixido entón por Salvador Pé-
rez-Labarta. O segundo foi o semanario Renovación, que, se-
gundo Gerino Núñez (1980: 43-45) e Modesto Pérez (1999: 
60), comezou a súa andaina o 30 de agosto de 1930 e cesou 

sabe el mundo agrario: ese Taladrid que fingía interés por las clases agrícolas para cazarlas 
para Soto, hasta marcando a los incautos con un botón del amo, es el mayor enemigo de 
los agricultores; es opuesto a los fines de la Liga; quiere que el Repartimiento continúe 
pesando sobre los ciudadanos. ¡Rasgó el cartel de Liga Agraria del Landro! iAhí tenéis 
de cuerpo entero al ancarés de Magazos! ¡Y aspira a ser Alcalde! ¡Pobres campesinos!».
64 Cf. Heraldo de Vivero, 16.6.1918.

o 30 de maio de 1931, sen deixar de librar en todo ese tempo 
continuas batallas dialécticas tamén contra o Heraldo.

Xa explicamos o devir de Santiaguito nos comicios do 12 de 
abril e no período inmediatamente posterior, cando se fixo frixio 
e botou a andar o 10 de xuño de 1931 unha nova cabeceira, o 
«periódico independiente» El Landro, como continuador do xa 
citado Renovación65. Foi entón tamén cando sostivo un sonoro 
preito, ata chegar ao Tribunal Supremo pero finalmente sen éxi-
to para os seus intereses, contra o nomeamento de varios síndi-
cos por parte da xunta de acredores do banqueiro López Muñoz.

Descartado o seu acceso á alcaldía viveirense tras a dimisión 
de Villar Ponte, para beneficio de Pérez Abadín, abandonou 
a ORGA e agardou a que o vento político virase de novo. En 
marzo de 1933 fundou a súa propia plataforma, o Partido Re-
publicano Independiente66, así como un novo semanario, Vox 
Pópuli (Pérez Rodríguez 1999: 63), que saíu á rúa en marzo 
de 1933 e chegou como mínimo ata o número 31, do 14 de 
outubro de 1933 (Núñez Díaz 1980: 48-49), poucos días antes 
de teren lugar os comicios lexislativos. En abril de 1934, xa coa 
dereita instalada no goberno republicano, Santiago Seijo logrou 
acceder por decreto gobernativo, por terceira vez, ao ansiado 
posto de alcalde de Viveiro.

Contra a súa xestión na alcaldía (desacordo coa súa políti-
ca impositiva, denuncia de irregularidades nas oposicións para 
profesorado da Escola de Traballo…) publicouse a partir do 3 
de decembro de 1935 o quincenal Mar Bonanza, de orienta-
ción marcadamente antirrepublicana e confesional (Pérez Ro-
dríguez 1999: 63-67).

Entre o 27 de xuño de 1935 e o 15 de febreiro de 1936, José 
Santiago aínda promoveu un novo rotativo como voceiro do 
65 Santiaguito aínda resucitaría a cabeceira de El Landro en abril de 1936 e esta continuaría 
editándose durante os primeiros meses da Guerra Civil, aínda que baixo a dirección do 
seu irmán Antonio Santiago Seijo, falanxista. O último número do xornal do que hai 
noticia, o 52, publicouse o 1 de xullo de 1937 (Núñez Díaz 1980: 46 e 74-75).
66 Cf. El Sol, Madrid, 10 de marzo de 1933, p. 5.

seu PRI, denominado El Faro (Núñez Díaz 1980: 50-51; Pérez 
Rodríguez 1999: 63 e 66). Desde as súas planas renegaría expli-
citamente do fascismo («Ni fascistas ni hitleristas», proclamaba 
no seu número 24, do 11 de xaneiro de 1936) e postularía non 
dar o voto ás candidaturas de signo dereitista nos comicios le-
xislativos, por canto, segundo indicaba no seu número 29, do 
15 de febreiro de 1936, «no se vota por la Democracia votando 
por las derechas».

Logo de ser deposto da alcaldía en setembro de 1935 por 
orde gobernativa en favor de Pérez Abadín, recuperouna en xa-
neiro de 1936, mais pouco lle durou a satisfacción, pois a conse-
cuencia dos comicios lexislativos de febreiro de 1936 e da vitoria 
da Fronte Popular, foi, como dixemos, novamente deposto.

Ao comezar a guerra, sería detido polos franquistas o 15 de 
agosto e xulgado por rebelión, mais lograría finalmente o sobre-
semento da causa contra el o 14 de decembro de 1936. Desde 
entón, e tras abandonar a súa casa en Viveiro67, sumiuse nun 
máis que discreto segundo plano ata o seu falecemento o 25 de 
abril de 1945.

• Fechamos esta listaxe de antagonistas de Taladrid co ou-
rensán Luis Soto Menor (1881-1964), inspector de ensino na 
provincia luguesa desde 1917, organizador dos Campus Peda-
góxicos de 1923 e 1933, creador do Padroado das Colonias 
Escolares en 1928 e promotor destacado dos primeiros centros 
de formación profesional (Escolas Elementais de Traballo). 
Nomeado socio de honra68 da sociedade VysuC, en xaneiro 
de 1927, polo apoio emprestado na construción e dotación de 
novas escolas na comarca viveirense, cabe sinalalo como artí-
fice de que se aprobase a construción dun novo grupo escolar 
en Viveiro no soar ofrecido por Rivera Paz, o que lle valeu a 
67 Nas «Notas locales» do Heraldo de Vivero do 10 de outubro de 1936 (n.º 1281) inseriu-
se este aviso, do que é imposíbel deducir (agás que leamos entre liñas) a delicada e perigosa 
situación que atravesaba en realidade nesa altura o aludido: «Por traslado de residencia, se 
arrienda la casa que en esta ciudad habita la familia del Procurador D. José Santiago Seijo».
68 Cf. Heraldo de Vivero, n.º 786, 13.3.1927.

inimizade de Taladrid Catá. Foi candidato republicano radical-                
-socialista nas eleccións lexislativas de 1931 e 1933, pero non 
saíu electo en ningunha delas. Afiliado logo á Unión Republica-
na, fixo campaña a prol do Estatuto de autonomía en 1936. Ao 
estoupar a guerra resultou encarcerado e depurado do maxiste-
rio polas autoridades franquistas. Só foi reintegrado no posto 
de inspector en 1963, poucos meses antes de que se producise 
o seu óbito.

UNHA RÉPLICA A VERDADES COMO PUÑOS

Cando Taladrid publicou en 1935 a súa polémica obra, a so-
ciedade VysuC da Habana decidiu adquirir trescentos exem-
plares dela, aínda que o fixo, segundo Golpe Varela (2010: 40), 
«despois de longos debates», xa que unha parte dos asociados 
non lle perdoaban ao de Magazos nin o seu abandono da re-
presentación da entidade no verán de 1933 nin a deterioración 
que causara no prestixio desta a súa actitude obstrucionista na 
cuestión do novo grupo escolar.

No seu día, VysuC e o seu representante na Península foran 
destinatarios de sinceros eloxios por parte do xornalista Luis 
Bello Trompeta nunha serie de artigos publicados en 1929 no 
diario madrileño El Sol (Bello 1973: 175-204). O das escolas 
promovidas na bisbarra de Viveiro parecíalle un fenómeno que 
honraba a toda Galiza e por iso, dicía Bello (1974: 184), «yo me 
complazco en elogiar esta obra sencilla, modesta y perseverante 
de los hijos de Vivero, que acordándose de su niñez […], unen 
sus fuerzas, y entre todos van construyendo, año tras año, las 
escuelitas de su comarca»69.
69 Blanco Torres (1929) tentaría rebaixar con doses de realismo estes ditirambos: 
«De las Sociedades gallegas creadas en América por los emigrados –sólo en la Habana 
hay unas sesenta– me parece que hay mucho que decir todavía […]. Por eso yo le 
advertiría a Don Luis Bello que no se entusiasme demasiado en su peregrinaje por 
Vivero con la noticia de tantas Sociedades de aquel partido establecidas en la capital 
de Cuba. Todas nacen con el fin de fomentar la instrucción, de fundar escuelas en el 
concejo o parroquia de su origen. Pero muchas veces esto es el pretexto, y lo que se 

Mais o certo é que a carón deses eloxios, Bello tiña xa a agu-
deza de formular algunhas reservas que cómpre traer a colación 
aquí, pois axudan a entender o fondo do conflito arredor do gru-
po escolar. A máis importante é que, ao seu ver, esas sociedades 
de instrución, VysuC incluída, acababan desexando exercer en 
demasiadas ocasións tutelas que non lles correspondían, tanto 
sobre a política dos municipios en que se enclavaban os edificios 
escolares como, peor aínda, sobre o labor pedagóxico dos mestres 
que atendían os estabelecementos escolares por aquelas erixidos 
e/ou financiados. En palabras do articulista, que coidaba preciso 
evitar ese tipo de inxerencias, acontecía por desgraza que «por na-
tural interés y con la sana intención de seguir cooperando a una 
buena obra social, los fundadores entran en lo que ya es privativo 
de la enseñanza y, sobre todo, en el trabajo del maestro».

Fronte á opinión expresada por Taladrid Catá de que «de 
autoridades hacemos nosotros cuando dirigimos y ejecutamos 
obras, desinteresadamente, en pro de la enseñanza nacional», 
Bello defendía unha posición ben distinta, que resultaba «con-
traria a toda tutela que no sea la del Estado». Indicaba tamén 
que, igual que os concellos acababan considerando impropia-
mente as achegas económicas de VysuC un ingreso máis para 
cubrir as súas obrigas orzamentarias, as sociedades de instru-
ción tendían a «traspasar los límites de la merced, tendiendo 
a convertirla en tutela» (Bello 1974: 188-189), e iso porque 
«difícilmente evitaremos la tentación de conservar o de querer 
conservar cierto derecho a intervenir en la marcha de lo que no 
existiría sin nosotros».

Glosando, por último, algunhas das propostas que Taladrid 
elevou no seu momento á Asemblea Nacional da ditadura pri-
morriverista, que xa comentamos, non deixaba de percibir Bello 
nelas «un punto de vista casi siempre contrario al del maestro» 
(Bello 1974: 189). De aí que concluíse (ibidem: 191):

busca es figurar en una Directiva como Presidente o simplemente como vocal, firmar 
comunicaciones con ostentación del cargo y salir en los periódicos».

Niego que nadie pueda tener tanto interés por la escuela como 
el maestro, y quien argumente que eso ocurrirá sólo tratándose 
de maestro bueno responderé que también el tutor volunta-
rio y gratuito [figura proposta por Taladrid Catá] puede ser 
malo, con la diferencia de que sólo aquél eligió de por vida 
el ejercicio de su magisterio dentro de las cuatro paredes de 
una escuela; y en el caso de saber poco, siempre sabrá más que 
quien las levantó, que podrá entender de construirlas, pero no 
más que cualquier otro ciudadano de regentarlas y de vigilar 
la enseñanza.

Estas reflexións do xornalista de Alba de Tormes resultaron, 
en moitos sentidos, premonitorias sobre os termos en que Ta-
ladrid Catá pretendeu influír e condicionar o proceso do novo 
grupo escolar.

Por iso, deixando de parte os moitos artigos críticos que sa-
bemos se proferiron contra el durante esa polémica en xornais 
locais afectos ao alcalde José Santiago Seijo, como Vox Pópuli, 
Faro Vivariense e El Landro, infelizmente imposíbeis de consul-
tar a día de hoxe, e aparcando tamén os ataques que Rivera Paz 
lle lanzou en varias «Cartas abertas», tamén non accesíbeis70, 
non admira que fose desde o ámbito dos profesionais da docen-
cia desde onde xurdise a resposta máis contundente e funda-
mentada a Verdades como puños.

Efectivamente, a Asociación de Mestres Nacionais do Par-
tido de Viveiro replicou a obra de Taladrid no folleto Pulve-
rizando insidias o verdades como montañas, tirado do prelo na 
Imprenta Montero de Lugo a comezos de 1936, cun prezo de 
venda de dúas pesetas71 e do que conserva un exemplar a Bi-
blioteca do Museo do Pobo Galego. Na dedicatoria manuscrita 
70 Segundo a anotación de Ramos Riguera (cf. Verdades como puños, p. 81), aludía 
nelas a Taladrid como «burdo y pertinaz marrullero».
71 Unha nota ao final do folleto aclaraba que «el líquido que quede de la presente 
edición, será entregado al Patronato de Protección Escolar de Vivero, con destino a 
las Cantinas [Escolares]».

que figura nese exemplar, dirixida ao intelectual Xesús Taboada 
Chivite e datada en Verín o 20 de outubro de 1953, proclámase 
«autor íntegro» do seu contido o mestre José M.ª Pereda Álva-
rez, aínda que o folleto apareza atribuído á propia Asociación 
no seu conxunto.

Trátase dun folleto de moito menor número de páxinas 
(apenas chega ao medio cento) que o publicado por Taladrid, 
pero moito máis sintético e incisivo. Por momentos, as súas 
liñas adoptan tonalidades irónicas, mesmo sarcásticas. Véxase, 
se non, a propia dedicatoria a Taladrid, que leva a sinatura do 
entón presidente da Asociación, Fraga Orosa: «La Asociación 
de Maestros Nacionales del Partido de Vivero, dedica el presen-
te trabajo, como regalo de Reyes, a Don Justo Taladrid Catá, 
en premio a los servicios que prestó a Vivero. Los villancicos y 
migallos formarán otro tomo a parte, que verá pronto la luz. 
¡No hay que apurarse!».

O folleto de réplica a Verdades como puños está dividido en 
vinte e cinco capítulos breves. O primeiro deles céntrase en 
descualificar a Salvador Pérez-Labarta, por ter asociado como 
prologuista o seu nome, probabelmente «pagado espléndida-
mente», disque, ao que resultaba «un indecente libraco, pla-
gado de inexactitudes, de intrigas e insultos, que ha venido a 
inquietar los espíritus vivarienses, hiriéndolos en sus más caros 
sentimientos. Así se esteriliza todo anhelo de concordia y de paz 
en el distrito» (p. 5). Como consecuencia, engádese no folleto, 
o xornalista do Heraldo e destacado militante do Bloque Nacio-
nal calvosotelista

se ha jugado –y lo ha perdido– el aprecio público y se ha hecho 
reo a que se le niegue el saludo. […] la indignación general 
no puede ser más justa en su fallo; prestar el nombre de uno 
para que escudado en él, un desaprensivo tergiverse la verdad, 
injurie y calumnie a amigos, a convecinos y hasta a muertos 
ilustres, bien merece repulsa del pueblo entero.

O segundo capítulo define Verdades como puños como «un vo-
lumen pródigo en agresiones y en infamias; argucias y habilida-
des urdidas en las covachuelas sotorregueristas» e explica a seguir 
a intención e contido do propio Pulverizando insidias… (p. 6):

Para evitar el extravío de la opinión, vamos a pulverizar los ar-
gumentos del Sr. Taladrid, a medio de testimonios de calidad 
y documentos irrecusables, poniendo de manifiesto, con otros 
extremos, la conducta torcida y tenaz del Sr. Taladrid, en con-
tra de la construcción del Grupo escolar, enterando a la vez al 
público de las causas que impulsaron al ex-Delegado de Vivero 
en Cuba [sic] a impedir, por todos los medios a su alcance, la 
erección del establecimiento docente susodicho.

Esas causas foron, segundo se indica no folleto, fundamen-
talmente dúas: «su ansia desmedida de exhibicionismo» (p. 6) 
e a súa «vanidad inconmensurable» (p. 10), por unha banda, 
que o levaron a presentarse como o «único decente» e como 
«infalible en sus juicios» (p. 9); e, por outra, o seu desexo de 
impedir como fose, con «intromisión altanera», que Viveiro 
puidese lograr tan importante avance social e educativo da man 
dos contrincantes políticos da figura noutrora hexemónica na 
localidade, Soto Reguera.

O texto que nos ocupa (cap. 4) defende asemade a honora-
bilidade de Rivera Paz, propietario do soar en que finalmente 
se edificaría o novo Grupo, a dos diferentes comisionados que 
viaxaron a Lugo e Madrid para facer xestións e a de todos os or-
ganismos e funcionarios que participaron dun xeito ou doutro 
no proceso: alcaldes e corporacións de Viveiro, secretario mu-
nicipal, Inspección educativa, Consello Provincial e Local de 
Primeiro Ensino, arquitecto provincial… Sinálase, nesa pers-
pectiva (p. 8): «¿A qué no es capaz de acusar, con claridad, a una 
sola persona que se haya manchado en un solo céntimo […]?».

Sen lle negar méritos na súa actividade anterior como man-
datario «de la benemérita sociedad Vivero y su comarca», o 

folleto acusa abertamente a Taladrid de «asediar, primero, y 
torpedear después la construcción del Grupo Escolar» (p. 9) 
e atribúelle ter pronunciado en repetidas ocasións esta expresi-
va frase: «Vivero jamás tendrá grupo escolar, porque no votó a 
Soto Reguera» (p. 9).

Outro dos capítulos de Pulverizando insidias…, o sexto, 
céntrase en defender os principais logros de José Santiago Seijo 
como alcalde en materia educativa: novo grupo escolar e posta 
en marcha da Escola Elemental de Traballo; apoio á Bibliote-
ca Popular Circulante alentada desde 1929 pola Asociación de 
Mestres grazas á iniciativa do seu socio Felipe Carnicer; crea-
ción de escolas en Celeiro e na Misericordia; obtención de 
subvencións para a cantina escolar; arranxos diversos en varios 
locais educativos… Estes eloxios a Santiaguito fanse desde a 
condición totalmente apartidaria da Asociación, pois dábase o 
caso de que ningún dos mestres nela integrados era militante 
asemade do P.R.I. que aquel lideraba. En proba da volubilidade 
das simpatías de Taladrid, o folleto reproduce, tomándoos do 
exemplar do Faro Vivariense do 14 de decembro de 1935, varios 
parágrafos encomiásticos que o de Magazos dedicara a Santia-
guito en maio de 1930.

Os capítulos sétimo e oitavo fan gabanza do filántropo vi-
veirense Melitón Cortiñas Rodríguez, contrapoñendo a súa 
permanente discreción ao constante exhibicionismo que practi-
caría Taladrid, e explican que a retirada da candidatura a depu-
tado dun fillo de aquel, Ramón Cortiñas, fronte a Soto Regue-
ra, en tempos da Dictablanda, para nada se debera ao feito de 
que Taladrid publicase o folleto Progreso del distrito de Vivero… 
Outros capítulos achegan datos para desmentir acusacións de 
Taladrid contra o inspector Soto Menor polo traslado da escola 
de Escourido (p. 18), repasan a desastrosa experiencia do de 
Magazos como empresario do sector hidroeléctrico (cap. 11), 
botan por terra certas aseveracións súas sobre temas pedagóxi-
cos, como a presunta atención exclusiva por mestras das escolas 
de primaria nos Estados Unidos (cap. 13), etc.

Os capítulos 14 a 21 de Pulverizando insidias… reconstrúen, 
de xeito conciso pero tamén moi preciso e documentado, os 
sucesivos tres intentos para chegar á construción do novo gru-
po escolar de Viveiro e deixan patente o proceder enredante 
de Taladrid en todo ese proceso. Destacamos, neste sentido, a 
inserción de varias cartas (pp. 21 e ss.) que deixan claro que 
a non cesión/venda dos terreos do Valado por parte de Calvo 
Camina e Blas Martín só se debeu á súa propia negativa, e non 
á indolencia xestora por parte das autoridades municipais, ou a 
argumentada explicación que se ofrece sobre os inconvenientes 
e inviabilidade da adaptación dos claustros do antigo convento 
de San Francisco como alternativa para o novo grupo escolar 
(caps. 18 e 19). Fronte á idea de Taladrid de que era Soto Menor 
o único inspector que defendía a idoneidade do predio de Pan-
cho Louzao, cítanse aquí (p. 33) os nomes doutras autoridades 
educativas que tamén apoiaron esa opción: inspectores como 
Blanca Bejarano, Sandalio González e Luis J. Téllez de Mene-
ses, a profesora da Normal de Lugo e presidenta do Consejo 
Provincial Carmen Pardo, etc. No capítulo 20 bótase abaixo o 
principal argumento hixiénico-sanitario (proximidade excesiva 
a un cemiterio) alegado no informe desfavorábel do arquitecto 
Sáiz e esgrimido repetidamente por Taladrid: as propias escolas 
sitas no antigo convento de San Francisco estaban aínda moito 
máis próximas dunha necrópole, a existente arredor da ábsida 
do templo, e nin Taladrid nin ninguén pretextara nunca que 
ese feito fose determinante para que houbese que clausuralas…

Nos seguintes capítulos (pp. 35-39), Pulverizando insidias… 
aplaude as diversas xestións e traballos de individuos como 
Antón Villar Ponte (descubrindo o expediente paralizador no 
Ministerio), Fraga Orosa (elaborando un completo censo esco-
lar), o deputado radical López Varela (facilitando a entrevista co 
ministro Villalobos) etc. a prol do grupo escolar, que serviron 
para eliminar os obstáculos opostos dun xeito ou doutro por 
Taladrid. No penúltimo capítulo (24) rebátense as críticas do 
indiano ao estabelecemento da xornada única, para concluír: 



87Os controvertidos perfís dun indiano da terra de Viveiro

«Don Gusto [sic] pretende saberlo todo y arreglarlo todo. ¿Qué 
entenderá de estas cosas? ¿Qué títulos, estudios o autoridad 
puede invocar para entrometerse así en cuestiones de enseñan-
za?» (p. 40).

Xa no remate (cap. 25), insírese a resposta que Fraga Orosa 
escribiu nalgúns xornais para replicar as informacións tenden-
ciosas do xornal lugués Alborada, calvosotelista, no que se fala-
ba dun presunto caso de abuso contra as súas alumnas por parte 
dun mestre en Forcarei, nova que dera pé a Taladrid para defen-
der no final de Verdades como puños a idea de que a atención das 
escolas de nenas debía ficar exclusivamente a cargo de mestras. 
O entón presidente da Asociación de Mestres facía partícipe a 
opinión pública do seguinte:

El libelo de Lugo, dió cabida en sus columnas a la denuncia 
gravísima contra el Maestro de Forcarey, impresa en grandes 
titulares […]. En cambio, Alborada silenció cucamente la no-
ticia de que dicho funcionario había sido absuelto y retirada 
la acusación fiscal, ante las abrumadoras pruebas de descargo, 
querellándose el ofendido Maestro contra sus infames detrac-
tores.

En verdade, Taladrid Catá tiña dado ao longo da súa longa 
traxectoria como directivo e representante de VysuC abondas 
probas de que as súas formulacións educativas e pedagóxicas 
pecaban dun nesgo profundamente tradicional, cabe dicir, in-
mobilista, que Verdades como puños non deixou de reflectir. Era, 
xaora, partidario dun ensino conservador, monárquico e patrio-
teirista no ideolóxico72; monolingüe en castelán no idiomático 
(excluínte do galego, pois), e, así mesmo, claramente confesio-

72 Como explica Núñez Seixas (1998: 134), na maioría das escolas de indianos «o 
programa de rexeneración educativa levaba aparellado o fomento do patriotismo es-
pañol, da consciencia de cidadanía e servicio a España». A vivencia directa da guerra 
do 98, na que loitou como voluntario, reforzou en Taladrid Catá, sen dúbida, ese 
nacionalismo integral español.

nal. Defendía, alén diso, a segregación do alumnado por xénero 
e amosábase, en fin, propenso a enfoques máis «instrutivistas» 
do que propiamente «educativos»73, no amplo significado da 
expresión74. Os constantes roces que, sobre todo a partir da 
Dictablanda, mantivo coa progresista e pedagoxicamente in-
novadora Asociación de Mestres Nacionais e cos seus princi-
pais dirixentes (Felipe Carnicer, José M.ª Pereda Álvarez, Ángel 
Fraga Orosa…), agravados durante o conflito que se desatou 
arredor da idea dun novo grupo escolar en Viveiro, atopan así 
máis doada explicación.

CODA

Paradoxos da historia, a sociedade VysuC, representada por un 
Tomás Ramos Riguera plenamente adherido agora á causa fran-
quista, foi a entidade encargada de levar a cabo e xestionar en 
plena guerra o concurso público para a fabricación e dotación 
do mobiliario necesario para o novo grupo escolar de Viveiro: 
cen mesas individuais, noventa e dúas cadeiras, doce mesas pla-
nas, cinco armarios… Achegou para iso un orzamento global 
73 No artigo «Por qué son grandes los Estados Unidos» (Vivero en Cuba, n.º 8, citado 
por Puentes Ramos 2010b), Taladrid consideraba que o eran, sobre todo, «porque 
la instrucción es práctica, sin hacerle perder el tiempo al niño en estudiar lenguas 
muertas ni asuntos que en la vida, ninguna utilidad le reportan. La educación del 
americano, es la educación del negocio». Noutro artigo, publicado no Heraldo de 
Vivero (n.º 937, 8.2.1930) co título de «Alrededor de la emigración», predicaba: 
«La enseñanza es necesaria para vivir allá y para emigrar: sin ella, hay que dedicarse 
a trabajos que sólo pueden hacer los haitianos y jamaiquinos, quienes hacen una 
vida miserable, a la que no podemos someternos ni cubanos ni españoles […]. No 
olvidemos que tenemos que luchar con la competencia de chinos y polacos, y para 
hacerlo en buenas condiciones necesitamos poseer grandes virtudes de trabajo y de 
ahorro».
74 Nada que ver, neste sentido, coa avaliación que para o conxunto das sociedades 
de instrución fixo no seu día Núñez Seixas (1998: 128), sobre as que escribiu que 
«os contidos pedagóxicos que informaban o tipo de ensino impartido nas escolas de 
“americanos” en Galicia presentaban en xeral indubidábeis elementos de progreso, e 
perseguían en última instancia formar cidadáns cultos e capacitados para seren libres, 
futuro piar da democracia política».

de corenta mil pesetas. A oferta gañadora resultou a presentada 
polo carpinteiro José Fernández Ramos75.

Mais mentres se fabricaban eses elementos para o grupo es-
colar, este tivo que ser habilitado de urxencia como hospital de 
guerra, visto o desbordante número de feridos que chegaban 
das frontes de batalla. As autoridades locais franquistas fixeron 
entón un chamamento público ás mulleres para contribuíren 
a atendelo, baixo a organización da entón madre superiora das 
Fillas da Caridade de Viveiro (monxas do Asilo), sor Asunción 
Paradela76. Entre os doantes de efectos para ese improvisado 
hospital figuran algúns nomes que resultarán xa ben coñeci-
dos77: Justo Taladrid Catá, dúas randeeiras; Francisco Rivera 
Paz, unha mesa de centro, unha mesa pequena, unha cómoda 
de tres caixóns, unha talla de metal e un reloxo de mesa; Tomás 
Ramos Riguera, unha escribanía de alabastro; a sociedade VysuC, 
unha mesa ministro…

Mentres isto acontecía, en tráxico contraste, varios dos ver-
dadeiros responsábeis da definitiva consecución desa infraes-
trutura educativa para Viveiro perdían a vida masacrados pola 
vesania fascista (caso do mestre Ángel Fraga Orosa), padecían 
represalias diversas como profesionais do ensino (caso de José 
M.ª Pereda Álvarez) ou víanse na obriga de abandonar a lo-
calidade para evitar máis represalias (caso dos políticos locais 
Ramón Villar Ponte e José Santiago Seijo).

Cando durante a nosa infancia, nos anos setenta da pasada 
centuria, frecuentamos cheos da natural inxenuidade as aulas 
dese grupo escolar de Viveiro, bautizado entón co nome de 
Pastor Díaz, estabamos ben lonxe de imaxinar que había toda 
esta pléiade de conflitos, figuras e feitos agochados detrás da 
propia existencia do edificio. Tamén non nos pasaba pola ca-
beza entón que había de correspondernos a honra e a respon-

75 Cf. Heraldo de Vivero, n.º 1288, 28.11.1936.
76 Cf. Heraldo de Vivero, n.º 1310, 1.5.1937.
77 Cf. Heraldo de Vivero, n.º 1316, 12.6.1937.

sabilidade de elaborarmos o presente estudo introdutorio para 
a edición facsimilar do libro de Taladrid Catá Verdades como 
puños. Agardamos por iso mesmo, sinceramente, que o traba-
llo que aquí fechamos contribúa ao coñecemento histórico e á 
cabal comprensión de todos eses episodios: son xa para sempre 
parte ineludíbel do pasado da vila que nos viu nacer e que tan 
profundamente amamos.

COLECCIÓN CLÁSICOS DA EMIGRACIÓN

Un dos obxectivos do Arquivo da Emigración 
Galega do Consello da Cultura Galega é a difusión 
de estudos sobre o fenómeno migratorio, a través de 
publicacións de obras de interese cultural e cientí�-
co. Nesa liña, e en colaboración coa Secretaría Xeral 
da Emigración da Xunta de Galicia, aprácenos 
presentar ao público esta colección de libros que 
desfrutan da consideración de ser obras clásicas para 
o coñecemento e análise da emigración galega nas 
súas diversas épocas, destinos e facetas. Recadamos e 
divulgamos obras que hoxe en día son difíciles de 
atopar en bibliotecas ou librarías, e que así poden ser 
máis accesibles para o público investigador, mais 
tamén para calquera persoa interesada no tema. 

Verdades como puños y consideraciones. Mis servicios al 
distrito de Vivero (1935), obra do indiano Justo Taladrid Catá 
con prólogo do xornalista local Salvador Pérez-Labarta 
Pillado, constitúe un libelo polémico no que o seu autor 
intentou xusti�car a súa propia conduta, que moitos sectores 
sociais e institucionais xulgaron e denunciaron con fundadas 
razóns como obstrucionista no proceso de consecución dun 
novo grupo escolar para a vila do Landrove, nos anos vinte e 
trinta do pasado século.
No fragor dese debate público resultaría danado o propio 

vínculo de Taladrid coa entidade que promovera e 
representara durante varios lustros e que lle dera boa parte da 
súa reputación �lantrópica, a sociedade de instrución Vivero y 
su Comarca. Os estreitos lazos políticos do indiano co cacique 
Soto Reguera e coa ditadura do xeneral Primo de Rivera, así 
como o seu reaccionarismo ideolóxico, tiveron moito que ver 
con esa actitude súa de poñer toda clase de obstáculos e 
reparos a un proxecto que foi acariñado por sucesivos alcaldes 
de Viveiro (José Santiago Seijo, Eugenio Pérez Abadín, Ramón 
Villar Ponte…) e pola Asociación de Mestres Nacionais, 
liderada nesa época no distrito por �guras como Ángel Fraga 
Orosa e José María Pereda Álvarez. Ambos os docentes 
escribirían por iso unha réplica ao libelo de Taladrid co título 
de Pulverizando insidias o verdades como montañas (1936).

JUSTO TALADRID CATÁ

Autor de Verdades como puños y consideraciones. Mis 
servicios al distrito de Vivero (1935), naceu en Magazos 
(Viveiro) en 1864. Emigrou moi novo a Cuba, onde 
fundou con varios irmáns unha próspera empresa de 
sedaría e tabaco e labrou unha considerábel fortuna. 
Combateu como voluntario contra os mambises na 
guerra do 98 e participou logo na creación da sociedade 
de instrución Vivero y su Comarca (1910), da que foi 
presidente e, a partir de 1912, representante plenipo-
tenciario na Península. Así mesmo, promoveu a edición 
de revistas como Vivero en Cuba e Pro-Galicia e mais a 
construción e dotación de numerosos edi�cios escolares 
en toda a bisbarra. Vinculouse politicamente a Soto 
Reguera, a quen axudou a manter a súa hexemonía no 
distrito entre 1913 e 1923 e da man de quen chegou a 
implicarse logo nas institucións da ditadura de Primo 
de Rivera como deputado provincial en Lugo. Taladrid 
fundou a Hidro-Eléctrica Vivariense S. A., abriu casa en 
Madrid e �nanciou diversas obras na súa parroquia 
natal. Os novos ares políticos que trouxo a Segunda 
República deixárono fóra de xogo e, após publicar o 
opúsculo Progreso del Distrito de Vivero en los años 
1910 a 1923 (1931), converteuse nun poderoso obstá-
culo para a construción dun novo grupo escolar na 
bisbarra. Ao comezar a guerra, colaborou economica-
mente co bando sublevado. Sorprendeuno a morte na 
Coruña en marzo de 1938.

